
Аилацәажәара 

Адгылара ажәақәа
Аԥсны Ахада Аслан Бжьаниа ақырҭуа агрессиа 15 шықәса 

ахыҵра инамаданы Аахыҵ-Уаԥстәыла ажәлар дышрыдгыла-
уа иҳәеит.

Бжьаниа иазгәеиҭеит 15 
шы қәса уажәа ԥхьа Қырҭ
тәы ла анапхгара ишы рыӡ
баз аԥхьа Ареспублика 
АахыҵУаԥстәыла ҭа дыр
харц, нас – Аԥсны.

Убасҟантәи  аамҭазы 
аҭы нч ра иазкыз аицәа
жәарақәа шы мҩаԥы рго з
гьы, Қырҭтәыла арратә мчы 
ахы ианархәеит Аахыҵ
Уаԥстәыла аганахьала.

« А а х ы ҵ  У а ԥ с т ә ы л а 
ажәлар рхамеигӡара, ры
гәа  ӷьра , рфырхаҵара , 
иара убас Урыстәылатәи 
Афе дерациа  анапхга
ра ирыдыркылаз ашьа ҿа 
қәа иалдыршеит аимак 
ари на хысгьы арцыхцых

ра аҵы хәа аԥҵәара. Қырҭтәыла 
мчы ла аҭынчра мҩа ашҟа ииаган, 
аешьаратә республикақәа рыҩ
багьы рыжәларқәа ақәибахра 
иацәы хьчан», – иазгәаҭоуп 
Аҳәынҭқарра Ахада иҟаиҵо адыр
раҭараҿы.

«Урыстәылатәи Афедерациа 
аш ҟа ҭабуп ҳәа ҳҳәоит Аԥсны 
А ҳ ә ы н ҭ қ а р р е и  А р ес п у б л и 
к а  АахыҵУаԥстәылеи иуадаҩыз 
аам ҭақәа раан иахьрыдгылаз азы. 

Иахьа Урыстәылатәи Афеде
рациа ахаҭа аҭагылазаашьа 
уадаҩ ианиеит, иаҳҭахуп атәыла 
анапхгареи Урыстәыла ажәлари 
ҳашрыдгылауа атәы ҳҳәарц», – 
иазгәаҭоуп адырраҭараҿы. 

Аԥсны Ахада дақәгәыӷуеит, «аба
сеиԥш иҟоу ахҭысқәа ахаангьы 
иҟамлап ҳәа, ҳажәларқәа ракәзар, 
аҭынчреи ашәҭыкакаҷреи рымҩа
ла инхалапинҵлап» ҳәа. 

Аԥсны Ахада имҩаԥигаз аиԥыларақәа

Аԥсуа бираҟ – акосмос аҟны 
Август 4 азы Аԥсны Ахада Ас-

лан Бжьаниа дидикылеит 
Уры  стәыла Афырхаҵа, аԥырҩы-
ако смонавт Олег Артемиев.

Аслан Бжьаниа акосмонавт бзи
ала уаабеит ҳәа иеиҳәеит, иаз
гәеиҭеит хаҭала иабадырра даара 
дшеигәырӷьауа. 

«Ҭабуп ҳәа шәасҳәарц сҭахуп 
абри аҩыза ашьаҿа ахьеихышәгаз 
азы. Ҳаԥсуа бираҟ аорбитаҿ 
иҟан Шәара ишәыбзоураны. Сеи
гәырӷьоит Аԥсны шәахьызбо», – 
иҳәеит Бжьаниа.

Олег Артемиев иара иганахьала 
атәыла Ахада ҭабуп ҳәа иеиҳәеит 
иԥхаӡа дахьидикылаз азы. «Сара 
Шәара иҟашәҵаз ааԥхьара ауп 
абрахь саазгаз, иҭабуп. Са ра 
сман шәалахеит, избанзар Уры
стәылатәи академиаҿы аҵа ра 
рыцысҵон шәреспублика аха
ҭарнакцәа. Акырынтә Аԥсны са
хыԥраахьан. Раԥхьатәи сыԥырра 
инаркны акосмос ахь Аԥсны 
абираҟ згон. 

Актәи, аҩбатәи аԥыррақәа ра
ан исымаз абираҟқәа шәыз сыр
хынҳәуеит, схаҭа ишәзаазгоит. 
Уажәтәи аԥырраан 4бираҟк сы
ман: ҩба хәыҷқәан, ҩба дуқәан, 
акосмос иадкыланы рсахьа ҭыс
хуан, убарҭгьы Аԥсны иасҭоит. 
Аԥсны абираҟ иаархоу амҳәыр 

шаҳаҭра ауеит уи жәларбжьаратәи  
акосмостә ӷбаҿы ишыҟаз, уахьы
нтәи ишыхынҳәыз. Акосмос ахь 
сыԥрит иҳаҩсыз ашықәс март 
18 азы, сентиабр 29 азы акәзар 
–схынҳәит. Ари 195 мшиҵхи 
аҵанакуеит, иартәоит 131 мил
лион километр егьаарыгымха
уа», – иҳәеит акосмонавт. Иара 
иазгәеиҭеит раԥхьаӡа акәны 
Аԥсны дшааз.

Артемиев иҳәеит ҳазну ашықәс 
азы акосмонавтцәа ргәыԥ ахь 
адкыларақәа ишрылагаз: «Даара 
ибзиахон шәара шәмилаҭ еиуоу 
ахаҭарнакцәа дара рнапала акос
мос ахь абираҟ наргазҭгьы».

«Сара агәра ганы сыҟоуп, 
аԥрыҩцәа қәыԥшцәа рыҩнуҵҟа 
уаҩы ишиԥшаауа ззанааҭтә ҟаз
шьақәа рыла акосмос ахь аԥырра 
зылшаша», – иҳәеит Ахада.

Аҳәынҭқарра Ахада акосмонавт 
ҳамҭас ииҭеит Фазиль Искандер 
исахьа зну араӡын ԥараҿырп, 
Артемиев иакәзар, Ахада ииҭеит 
акосмос аҟны амҳәыр заархаз 
Аԥсны абираҟ асахьа.

Олег Артемиев иаарту акосмос 
ахь бжьынтәы дҭыҵит, уаҟа ихиге
ит 53 сааҭ инареиҳаны.

* * *
Иара убри аҽны Аслан Бжьа

ниа дылԥылеит Урыстәылатәи 
Афе дерациа Афедералтә Еизара 
Аҳәынҭқарратә Дума адепутат 
Иана Лантратова.

Атәыла Ахада иофициалтә саит 
излаанацҳауала, Бжьаниеи Лант
ратоваи рылацәажәеит аҿар рпо
литика аганахьала ҩганктәи аусе
ицура хра злоу азҵаарақәа.

Аиааиреи Ахьыԥшымреи Рымш аҽазыҟаҵаразы
Август 3 азы Аԥсны 

жәлар Рџьы нџь тәы
латә еибашьраҿы 
Аиааира 30 шықәса 
ахы  ҵра аҽазыҟаҵаразы, 
Аԥс  ны ахьыԥшымра 
15 шықәса ахыҵра аз
гәа ҭаразы Аԥсны Ахада 
ихаҭыԥуаҩ Бадра Гәынба 
аусуратә еила цәа жәара 
мҩаԥигеит Раԥ хьатәи 
Аха да Владислав Арӡын
ба Имемориал ишақә

нагоу аиҿкаара иазкны. Абри 
а т ә ы  а а н а ц ҳ а у е и т  А ԥ с н ы 
А х а д а  и о ф и ц и а л т ә  с а и т.

Иара убас, иазгәаҭоуп ақы
ҭа қәа жәпакы рҟны 19921993 
шы қәсқәа рзы Аԥсны жәлар 
Рџьынџьтәылатә еибашьра ахҭыс
қәа ирызку абаҟақәа реиҭа шьа
қәыргылара.

Аилацәажәара иалахәын акуль
тура аминистр Даур Ақаҩба, 
Раԥ хьатәи Ахада иԥҳа Мади на 
Арӡынба, Амемориалтә комп
лекси аҳәынҭеилахәыра «Аԥс ны
ргылареи» рнапхгара.

Аахыҵ-Уаԥстәыла иақәлеижьҭеи 
Кәыдырҭа  ҭадырцәижьҭеи 

15  шықәса  ҵит
Август 8 азы Аахыҵ

Уаԥ с тәыла аибашь
ра ианалагаз инаркны 
15 шықәса ҵит. Уи иа
иуит даҽа хьӡыкгьы 
– «хәымштәи аиба
шьра». 2008 шықә са 
август 8 ауха икахха 
ацәа иалаз Цхинвали 
уи акәшамыкәшеи 
ақырҭуа ар «Град» 
ҳәа изышьҭоу аи
башьыга бџьар ала 
ахымца рыжәырҵеит. 
Хықәкысгьы иҟаз 
ака кәын: ареспублика цҟьашәҟьа 
ақәҵара. 

Август 7 ахәылԥаз, 19:40 азы Ми
хаил Саакашвили Қырҭтәыла ажәлар 
рахь ихы нарханы иҳәеит ахәылԥаз 
ақырҭуа архәҭақәа зегьы адҵа шриҭаз 
Цхинвалтәи арегион аҿы аҭак хым
ца аадмыртырц. «Исҭахуп абыржәы 
ақырҭуа полициаа иреихсуа рахь схы 
сырхарц. Ҭакԥхықәра дула исҳәарц 
сҭахуп сааҭқәак уажәаԥхьа даара 
иуадаҩыз аӡбамҭа шсыдыскылаз – 
хымцала аҭак аҟамҵара», – иаҵишьит 
Қырҭтәыла апрезидент гьангьаш. 

Хсааҭк ааҵуаны Қырҭтәыла Аахыҵ
Уаԥстәыла иақәлеит.

Ус ҟ а н  А ԥ с н г ь ы  а ш ь а м х ы 
еиқәыршә итәамызт, наҟааҟ аиц 
хы   ра аразы ирыбжьаз аиқә ша ҳаҭ
ра инақәыршәаны абарҭ ах ҭыс қәа 
аҽ   рылархәразы еиуеиԥ шым аус
мҩаԥгатәқәа иры лацәа жәон.

Аԥсны атәылахьчара Аминистр
ра архәҭақәа мрагыларатәи ргәыԥ 
Очамчыра араион, Гал араион аҟны 
рҽышьақәырӷәӷәара иаҿын.

Уаҩы ибон ауааԥсыра Аахыҵ
Уаԥстәыла ашьақәгылара иаҿыз аҭа
гылазаашьа агәҭынчымра шы р наҭоз, 
убри аҩыза Аԥсны иҟа ларгьы шалшоз.

Қырҭтәыла анапхгара ақәгәы
ӷу ан сааҭқәак рыла АахыҵУаԥс
тәы ла ампыҵахалара, адырҩаҽны 
Цхинвал «аиааира згаз рпарад» ам
ҩаԥгара. Аибашьраан ирбган, ааха 
рыҭан аҭынч уааԥсыра ры ҩн қәа 745, 
ҩышә инареиҳаны анаплакқәеи аус
ҳәарҭақәеи рҳәын, иԥыххаа иқәҵан. 
Иҭахеит, ахә ра қәа роуит шәҩыла 
акымза рак зхарамыз ауаа, убрахь 
ина лаҵаны Урыстәылатәи арра маҵ
зуҩцәа 72ҩык.

Ацәыӡ дуқәа шаиузгьы Аахыҵ
Уаԥстәыла, уи ахьчаҩцәа рфыр 
хаҵареи ргәымшәареи ирыб зоу раны 
ршьамхы адмырсит. Аг рес сор мчыла 
аҭынчрахь икыл гара зы Урыстәыла 
ианаамҭаз еихнагаз ашьаҿақәа ирыб
зоурахеит анаҩстәи ашьакаҭәара 
аанкылара.

* * *
Август 7 азы Аԥсны атәы лахьчара 

Ами ни  стр  раҿы имҩа ԥысит ас
тол  гьежь, Кәыдры аиҩ хаа аҩадатәи 
ахә  ҭа аха қәиҭ тәразы аопе  рациа 15 
шықәса ахыҵ ра иазкны. 

Убри хықәкыла иала хәыз ала
цәажәеит аха қәиҭтәра аламҭалазы 
Кәыд ры аиҩхаа аҭагы лазаашьа, ап
лан ҟаҵара аҷыдарақәа, ацәыӡ қәеи 
ауада ҩ рақәеи рыр маҷразы еихыргоз 
ашьаҿақәа.

Ԥхьатәара иҟоу аинралмаи
ор, атәы лахьчара аминистр ԥасатәи 
иха  ҭыԥуаҩ Гарри Кәыпалба иаз
гәе иҭеит 2008 шықәса август 
8 азынӡагьы Қырҭтәыла аганахьа
ла агрессиа ҟалар шалшоз узырбоз 
ахҭысқәа. Абри анаҩсангьы, 2008 
шықәса август 4 азы Аҟәа дааит США 
ацҳаражәҳәарҭа арратә 
атташе, атәылахьчара 
ами нистр Мираб Қьы
шь  ма риа диԥыларц азы. 
Иаара хықәкыс иаман 
АахыҵУаԥстәылан аҭа гы
лазаашьа ҵар хар, Аԥсны 
ахы шымҩаԥнаго агана
хьала аинформациа аиура.

Кәыпалба иажәақәа 
рыла, ами нистр атташе 
иеилиркааит Цхин вал 
ага нахьала Қырҭтәыла 
агә ҭакқәа Аԥсны ишыр

дыруа, абри аҩыза азҵаарагьы 
ииҭеит. «США иҟанаҵараны иҟоузеи 
Қырҭтәыла агрессиа мҩаԥнагар?». Ат
таше аҭак ҟаиҵеит иара итәыла аҭа
гы лазаашьа иақәыӡбоит ҳәа. 

«Америкаа Қырҭтәыла ахымҩа ԥга
шьа «ишақәыӡбаз» ҳара ибзианы иа
адыруеит», – иҳәеит иара. 

Кәыпалба иҳәеит ашәанцәеи да
реи маӡала аицәажәарақәа шры  маз, 
урҭ шақәдыргәыӷыз Аԥс ны анапаҵаҟа 
иҟаз адгьыл ҵа кырахь Қырҭтәылантәи 
ади вер сантцәа шынармышьҭуа, Аҩа
да  тәи Кәыдры аҟны иахца ны иҟаз 
аиҳа быра рыртәара ишаԥы р ха гахоз. 

Ԥхьатәара иҟоу аполковник, Кәыд
ры аҭарцәраан аштаб иеиҳа быз Сер
геи Аршба 2008 шы қәсазы Нхыҵ
Кавказ ишьа қәгылаз аҭагылазаашьа 
дах цәа жәеит. Уи игәаанагарала, аре
гион аҟны аҭагылазаашьа уадаҩын. 
Уры стәыла аҽазнашәон Кавказ аҟ
ны ваххабизм аҿиара ал мы рша
ра, США акәзар, инте ресс иаман 
аҭагылазаашьа ар ҵарра. Адиверсиатә 
гәыԥқәа азыҟаҵан СШАи, Евроеид
гылеи, Ҭырқәтәылеи, Украинеи рыдгы
лара ала. 

«Урыстәылеи Аԥсни ринте рес  қәа 
еиқәшәеит. Урыс тәы ла тәи Афедера
циа ацхыраарала ҳара ҳҟны еиҿкаан 
агәыԥ ҷы да  қәа Русбарҭеи аинформа
циа анапхгараҭара аҟәшеи. Иагь ҳа л
шеит ақырҭцәа ржәылара ахы р харҭа 
мҩақәа рыԥҵәара, ажәа кала ҳара 
ираԥаагеит», – иаз гәеиҭеит иара. 

Ԥхьатәара иҟоу аинралполков
ник, 2003 инаркны 2010 шықәсанӡа 
Аԥсны Арбџьар Мчқәа Рштаб хада 
аиҳабыс иҟаз Анатоли Заицев иаҵи
шьит 2008 шықәса август 8 азынӡагьы 
Аԥсны ишеилыркаауаз иазыҟаҵоу 
аруаа рымазаара шаҭахыз, убри азы 
хшыҩзышьҭра ду азун Аҟәатәи арратә 
ҵараиурҭа ацхраара, Урыстәыла ар
ратә академиақәа рҟны аԥсуа офи
церцәа аҵара дырҵара.

«Аҽазыҟаҵарақәа рацәаны имҩа
ԥаагон, апланқәа рҽеиҭаркуан, аха 
еилаҳкаауан аибашьраҵәҟьа аҽа
зыҟаҵара шаҭахыз, абри аҟнытә ару
аа рыҩнуҵҟа гәынамӡарак ыҟамызт. 
Дарбанзаалак еилыхха идыруан иус», 
– иазгәеиҭеит иара. 

Заицев иаҵишьит аԥсуаа шеиба
шьыҩцәаҵәҟьоу, зтәыла бзиа избауа.

Аинралмаиор, атәылахьчара ами
нистр ԥасатәи актәи ихаҭыԥуаҩ, ар
шьаҟауаа рнапхгаҩы Закан Нанба 
агәра ганы дыҟоуп Кәыдры аҭар
цәраан ақәҿиара шьаҭас ишамаз 
иазыҟаҵаз ар. 

«Авиациеи артиллериеи ҳхы иана
ҳархәа ашьҭахь, аԥхьа идәықәлаз 
иреиуоуп аштаб хада аԥшыхәратә 
усбарҭа аиҳабы Беслан Ҵәыџьба ха
дас дызмаз ажәыларатә гәыԥ аиба
шьцәа», – иазгәеиҭеит иара. 

Нанба иаҵишьит иазыҟаҵоу аԥсуа 
ар акырӡа шрыҵаркуа.



2  ад. «Аԥсны», № 45-46
Аахыҵ-Уаԥстәыла 

Ацҳаражәҳәарҭаҿы
Август 8 азы Аԥсны иҟоу Аахыҵ-Уаԥстәыла Ацҳаражәҳәарҭаҿы 

имҩаԥысит Аахыҵ-Уаԥстәыла иаҿагыланы Қырҭтәыла бџьар-
шьҭыхлатәи агрессиа 15 шықәса ахыҵра иазкыз агәалашәаратә 
усмҩаԥгатә.

Аԥсны АахыҵУаԥстәыла Ацҳа
ражәҳәаҩ Олег Боциев иаз

гәеиҭеит иахьа 15 шықәса ш ҵыз 
аҭынчреи ауаатәыҩсеи ирҿа
гы  ланы ацәгьоура бааԥсӡа ахы 
аныҵнахыз аҽны инаркны. Уба
с ҟан Қырҭтәыла еиҭах аҽаз на
шәеит АахыҵУаԥстәыла ажә лар 
агеноцид рзыҟаҵара. 

Ацҳаражәҳәаҩ дрылацәажәеит 
Қырҭтәыла АахыҵУаԥстәыла 
ақә ла ра иашьҭанеиуаз ахҭысқәа, 
иара убас аибашьра амҩаԥысшьа.

Боциев иаҵишьит АахыҵУаԥ
с тәыла ажәлар ҭабуп ша хы р
ҳәаауа, ахаангьы ишыр ха мы
ш  ҭуа 2008 шықәса иуадаҩӡаз 
августтәи амш хьамҭақәа раан ац
хыраара иааз Урыстәылатәи абжьа
ҟазаҩцәа, асолдаҭцәа, аофи  церцәа 
рфырхаҵара. «Урҭ рфыр хаҵара 
агәалашәара хьтәы нбан ла Аахыҵ
Уаԥстәыла аҭоурых иагәылаҩуп», – 
иҳәеит Олег Боциев.

Иара иргәалаиршәеит ашьа ка
ҭәара аанкылареи ақырҭуа агрес
сор иахьырхәреи ишрышьҭанеиз 
Урыстәылатәи Афедерациа анапх
гара рҭоурыхтә ӡбамҭа, арес
публикақәа рыҩбагьы рҭоурых 
аҟны аҵак ду змоу хҭысны 
иҟалаз. 2008 шықәса август 26 
азы Урыстәыла Апрезидент Дми
три Медведев Аусԥҟақәа инапы 
ры ҵаиҩит Ареспублика Аахыҵ
Уаԥстәылеи Аԥсны Аҳәынҭқарреи 
рхьыԥшымра азхаҵаразы. 

Иара убас уи иҳәеит Украи
на арратә операциа ҷыда мҩа
ԥызгауа Урыстәылатәи Афедера
циа ишадгылауа.

«Уаԥстәылеи Аԥсни рҵеицәа, 
Урыстәыла милаҭ рацәала еилоу 
ажәлар инарылагыланы, страте
гиала иаҳҩызоу Урыстәыла 
ашәар ҭадара рыхьчоит. Ҳара 
ҳшәарҭадара зыхьчо аешьаратә 
Урыс тәыла аҟны аизыҟазаашьақәа 
ҳар ҿиалароуп, иҳарӷәӷәалароуп», 
– иазгәеиҭеит Ацҳаражәҳәаҩ.

Аԥсны иҟоу Урыстәылатәи Афе
дерациа Ацҳаражәҳәаҩ Миха
ил Шургалин иазгәеиҭеит 2008 
шықәса август 8 – зегьы рзы 
гәалашәаратә рыцхәны ишыҟоу.

«Ари – жәларбжьаратәи аизы
ҟазаашьақәа рырҿиараҿы аам
ҭа ҿыц иахыҵхымҭоуп. Убас ҟан 
ҵыхәаԥҵәала еилкаахеит ана
цистцәа ҿыццәа ажәала мацара 
рабашьра шамуа, анеонацизм 
адацԥашә шыҵжәатәу абџьар ала. 
Уи ҟаҵан АахыҵУаԥстәыла, убри 
аҩыза залмыршахеит Аԥсны», – 
иазгәеиҭеит Урыстәылатәи ади
пломат.

«Ҳиааирақәа зегьы уасхырс 
иры ҵагылоуп АахыҵУаԥс тәы
леи Аԥсни реидгыларатә еизы 
ҟазаашьақәа. Абас иҟан, абас 
иҟоуп, абас иҟалоит. Усҟан пре
зи дентс иҟаз Дмитри Медве дев 
зныкымкәа иаҵишьхьан Уры с
тәыла анапхгара ирыдыркылаз 
аӡбамҭа шыуадаҩыз, аха ииа
сыз ашықәсқәа ишаҳдырбаз уи 
ииашоу мҩазаҵәыкны ишыҟаз, 
аиҭахәаԥшра шзалымшо», – еи
хишьалеит Урыстәылатәи Ацҳа
ражәҳәаҩ. 

Аԥсны иҟоу АахыҵУаԥстәыла 
Ацҳаражәҳәарҭахь инеит Аԥс
ны Ахада ихаҭыԥуаҩ Бадра 
Гәынба́, Аԥызаминистр Алеқ
сандр Анқәаб, Ахада Иусбарҭа 
ана пхгаҩы Џьансыхә Нанба, 
Ашәа рҭадара Ахеилак ама
ӡа ны  ҟәгаҩ Сергеи Шамба, атәы
лахьчара аминистр Владимир 
Ануа, адәныҟатәи аусқәа рми
нистр Инал Арӡынба, Аԥсны иҟоу 
Урыстәыла ацҳаражәҳәаҩ Ми хаил 
Шургалин, Аԥсны Приднестровтәи 
Молдавтәи Ареспу блика аофи
циалтә хаҭарнакра ахада Гарри 
Кәыпалба, Жәлар Реизара аде
путатцәа. 

Иҟаз зегьы минуҭктәи аҿым
ҭрала иргәаладыршәеит 2008 шы
қәса август азы иҭахаз. 

АԤСНЫ АЗХИОУП ASTORIA 
GRANBE АДКЫЛАРА

Аԥсны азхиоуп аӷба Astoria 
Granbe адкылара, аурыс ту ристцәа 
иԥхаӡа рԥылара. ТАСС абри атәы 
аанацҳауеит Аԥс ны Ахада Аслан 
Бжьаниа иажәақәа ааганы.

«Ареспублика интересс иамо  уп 
атуристтә маҵ зура қәа рырҭбаара, 
агео гра фиатә лша  ра қәа ҳасаб 
рзу ны акәзар, аԥ хын  ра зы аӷба 
дуқәа рыдкыла ра иахәаԥшуеит 
иаҳа аԥеиԥш змоу ака кәны, 
– ТАСС акорреспондент абас 
иеиҳәеит Аслан Бжьаниа, Ба
ҭым абаӷәазаҿы аурыс ту рист
цәа иҽеимкәа ишрызныҟәаз 
дах цәажәауа. – Аҟәа амшын ба
ӷәаза техникала иазхиоуп Astoria 
Granbe аиԥш иҟоу аӷбақәа рыд
кылара. Ҳаигәырӷьаҵәа Аԥс ны ҟа 

шәааҳаԥхьоит, иагьақә ҳар
гәы ӷуе ит аԥсуа сасдкылара 
аҵас ала аурыс туристцәа 
иԥхаӡа рыдкылара». 

Бжьаниа ҿырԥшыс иааиге
ит Шәачеи Аҟәеи ирыбжьоу 
аӷба «Книаз Владимир». Уи 
ииун анҵәамҭа инаркны 
наҟааҟ иҳа бжьоуп.

«Ҳарҭ ишақәнагоу аӷба 
«Книаз Владимир» ҳаԥылазар, 
Astoria Granbe аганахьалагьы 
убас акә хоит», – иазгәеиҭеит 
иара.

Аӷба Баҭым инеит ашәахьаҽны 
ашарԥазы. Ҵхыбжьон инар
кны уаҟа еизеит аоппозициатә 
пар тиақәа рхаҭарнакцәа, да ра 
ишьа қәдырӷәӷәон аӷба иақә
тәоуп ҳәа Украина ицо аиба
шь ра, иара убас Аԥсны ахьыԥ
шымра иадгылауа. Аполициааи 
дареи еидыслеит. Иааныркыле
ит 23ҩык. Аӷба Astoria Granbe 
абаӷәаза иадҵит ашәахьаҽны 
ахәылԥаз, амитингқәагьы еиқә
тәеит. 

Уалид Маршьан диижьҭеи 75 шықәса ҵит
Згарашәа зыҧсадгьыл иаҟәыгахаз
Аҧсадгьыл даҽакы иазыҧ са

хуам. Ҳазну «аглобализациа 
аамҭа» зыхьӡхаз ашәышықәса аан, 
ҳажәлар рхеиқәырхара ахьалшо  
ҳаҧсадгьыл аҟны шакәу зегьы 
ибзиаӡаны иҳаилкаарҭазароуп. 
Иахьа аҟара иаҭахны иҟам лац 
ажәҩахыреибыҭара. Зыҧса дгьы
ли зуаажәлари аҧеиҧш бзиа ры
мазарц зҭаху зегьы Аҧсадгьыл 
аҟны рҽеидкылара иаамҭоуп.

«Ацәыӡқәа зегьы уҧшаауеит 
аҧсҭазаараҿы, урҭ зегьы еиҧшны 
рыхьҵәуара аҭахӡам. Ҳазшаз 
иуиҭаз умихуеит ианаамҭоу иара 
ишиҳәахьоу… Аха ухы уцәыӡыр 
иузыҧшаауам. Иахьутәу, уахье
изгоу џьарак ауп, убри азоуп аны
заҵәык дызҳаҭәеишьаз» – лҳәоит 
ҵабыргны ҳмилаҭтә доуҳа  иауас
хыру, аҧсуа сахьаркыратә ажәа, 
қәҿиарала амаҵзуҩцәа ируаӡәку 
Инна  Аҳашҧҳа.

Ирҳәоит ҳажәлар ахҵәара 
анры  қәшәа, аҧсҭазаара гәыҕрала 
еибар к гәышьами, рӡыхьқәа ҿа
ҳәа ны ицеит ҳәа.  Насыҧ имоуп 
ахынҳәра заҭәашьахаз, ихьы шь
ҭроу, аҧеиҧш лаша иамҩоу зӡыхь 
ҩаҧхьа иззеиҵыхыз… Убри, 
зхы  қәкқәа раҧхьа изыргылоз, 
есы м шааирагьы иамырҭынчуаз 
дре и уан Шьамтәылатәи аҧ суа 
диа спора иналукааша  аҧхьа гы
лаҩцәа  ируаӡәкыз, еицырдыруа 
аҳәынҭқарратәи ауаажәларратәи 
усзуҩы, жәларбжьаратәи атер
роризм иаҿагыланы ақәҧараҿы 
зылша ҵаулоу аинраллеитенант 
Уалид Ҳамдииҧа Маршьан (Аба
за) .

Уалид Маршьан диит август 
1, 1948 шықәса рзы, Шьам
тәы латәи Арабтә Республи
ка ақа лақь хадақәа ируаку 
АльКунеитра. Абжьаратә ҵара 
анхир кәша, арратә академиа 
дал  геит қәҿиарала. 1967 шы қәса 
раахыс бџьаршьҭыхла, уама
шәа иубаша  агәаҕьреи аил ҟьа
реи аарҧшуа ихьчон Шьам тәы
латәи аҳәынҭқарра аҳәаақәа 
мра ҭашәаратәи атәылақәа рҟны 
иазыҟарҵо атеррористтә гәыҧ
қәа рҟнытә. Далахәын Шьам
тәылеи Израили реибашь
ра, убас  гьы  Мрагылара Ливан 
аҩнуҵҟатәи аибашьра. Акыраамҭа 
шьамтәылатәи аҳәынҭқарратә 
шәарҭадара амаҵзура аиҳабы 
иха ҭыҧуаҩыс, аамҭаказ атәыла 
Аха дас иҟаз Хафиз АльАсад (Ба
шар Асад иаб) хаҭалатәи ихь
чаҩыс дыҟан.

2005 ш. рзы атәанчарахьы 
диасуеит, аха 2011 ш. рзы 
Шьам тәыла аибашьра ианала
га, хатәгәаҧхарала иаҧиҵоит 
шәҩыла аҧсадгьыл ахьчаҩцәа  
еидызкылаз агәыҧ, шықәсқәак 

рнаҩс иҧа еиҳабы 
– Халиҭ Мар шьан 
ҧхьагылара ззиуз, 
ари агәыҧ  алахәцәа 
иахьа уажә раанӡагьы 
руалҧшьа нарыг ӡо
ит рыҧсадгьыл аҿа
ҧхьа. 2013 ш. рзы 
далхын Шьамтәыла  
уажә тәи Ахада, Башар 
Асад адгылара изҭо 
аполитикатә партиа 
«Арабтә социалисттә 
еиҭеира» ахантәаҩыс. 
Иҧсҭазаара аҵыхә
т ә а н т ә и  а м ш қ ә а 
рҟнынӡа  уи амаҵура  
ны ҟәигон.

Уалид Маршьан 
иаб дуцәа  раба
цәа рџьынџь ахь аб
зиаба ра дан хәыҷыз 
аахысгьы ихдырраҿы 
иҟан . Иқәыҧшра 
инаркны   Аҧсныҟа  еима дарак 
злаиоуша амҩа қәа рыҧшаара 
дазҿлымҳан. Раҧхьаӡа акәны уи 
иашьцәа – Мам дух, Шьараф иара 
иеицны Аҧс ны иаҭааит 1982 
шықәса рзы. Уи анаҩс,  иҧсадгьыл 
гәакьа иҽамадара адацқәа есаа
ирагьы рыҽдырҵаулон. Иҭоурыхтә 
ҧсадгьыли Шьамтәыла ибзазо 
зхыҧхьаӡара маҷ ҩым аҧсуа
ады га жәла хыл ҵшьҭрақәеи реи
ма дара аус аҿы илагала даара 
ирацәан. 19921993 шықәсқәа 
рзы ҳџьын џьхеи қәы р харатә еиба
шьра аан, аҧы шәа змоу аруа
ҩык  иаҳа сабала иабжьгарақәеи 
им ҩақә ҵарақәеи. Аишьцәа 
реиҳабы Мам дух иҧа Ҳаисам 
ха  ҭала далахәын ари аибашьра, 
иааир ҧ шыз агәым шәа реи афыр
ха ҵареи рзы ианашьоуп Леон 
иорден.

Шьамтәыла ахьынӡанаӡааӡо 
зыӡ бахә бзианы ирдыруа, хьтәы 
нбан ла атәыла аҭоурых зы хь ӡ  
қәа шәышықәсала ианызаауа 
Мар шьанаа аишьцәа рых ҩыкгьы 
рыҧсҭазаара аҧсадгьыли ажәла
ри рыхьчара акәын изыз кыз. 
Аиҳабы Мам дух Шьамтәыла ар
раҳа иртә мчқәа рко ман да ҟа
ҵаҩыс ды ҟан, аин раллеите нант 
ичын иман. Дҭахеит 42  шы  қә са 
дшырҭагылаз – 1982 шықәса 
рзы ар ратә уалҧшьа ана гӡараан. 
Шьараф Маршьан Абаза – арратә 
ҳа қьымын, Шьам тәы латәи жәлар 
реи  зарахь (апарламент) хынтә 
далырххьан. Уалид иакәзар, 
Шьа м тәылатәи аруаа рахьтә 
зегь раасҭа иқәы ҧшны аинрал 
ичын  иаҧсахаз иоуп, 31 шы қәса 
анихыҵуаз. Иҧ шәма  Џьансеҭ Ка
занба, Шьамтәылатәи жәлар ре
изара (апарла мент) далахәылан, 

изныкымкәа да ҭаахьеит Аҧсны.
Иҧсҭазаара далҵит 69 шықәса 

дшырҭагылаз, акраамҭа ихьуаз 
агәамбзиара иахҟьаны,  октиабр 
14, 2017 шықәса рзы.  Иҧсыбаҩ 
анышә иамадоуп Шьамтәылатәи  
аҳәынҭқарратә усзуҩцәа рпантеон 
аҟны.

Аҧсуа жәлари Шьамтәылеи  
рҵеи  лаша Уалид Маршьан Абаза 
ҳа  жә лар ргәалашәараҿы даанхо
ит  наӡаӡа. Уи ихьӡ акамыршәразы   
иан вар 24, 2019 шықәса рзы  Аҧс
ны Аҳәынҭқарра арепатриациазы  
Аҳәынҭеилакы ашҭаҿы иаартын (еи
цырдыруа  аҧсуа скульптор  Витали 
Џьениа авторс дызмоу) ибаҟа.

2021 шықәсазы Аҧсны Аҳәынҭ
қарра Ахада Аслан Бжьаниа зха
дараҿы дыҟаз аделегациа Шьам
тәыла раҭаараан, инеит Уалид 
иҭаацәара ашҟагьы. Усҟан, Уалид 
иҧа – Ҳалид Аҧсны Ахада  ҳам
ҭас ииҭеит, иаб ихьӡала аруаҩ  
иаҳәа. «Ари аҳәа ҳара ҳзы акырӡа 
аҵанакуеит, аха Уалид иабдуцәа 
рџьынџь аҳҭнықалақь Аҟәа ибаҟа 
ахьы қәыргылахази, ҳаҧсадгьыл 
гакьа гәыкала ҳазыҟазаареи ра
ҳаҭыразы», – ҳәа аиҧылара хлыр
кәшеит  Џьансеҭ Казанба.

Хәзмам ари аҳамҭа атәыла Аха
да 2022 шықәса рзы Аҧснытәи  
аҳәынҭқарратә музеи иаиҭеит, уи 
иаҭаауа сасиҧшәымеи зегьы  ир
бартә еиҧш.

Ааи, аамҭа ахаҭа далнахуеит 
афы рхаҵа. Убри азоуп ашәы шы
қәсақәа урҭ рыхьӡқәа мырӡӡакәа 
иахьанӡа  изааргазгьы. Урҭ рхыҧша 
абиҧарақәа иҿырҧшыгоу ааӡагас 
ирымазаауеит.

Ахра АНҚӘАБ

Ашьхатәыла – Аԥсны

«Амца исыцрасыз сабылуеит»
А и а а и р а –  3 0

А Б И  А Ҧ Е И Ишдыру еиҧш, сынтәа Аҧсны 
Аџьынџьтәылатә еибашьра

ан ҳажәлар иргаз Аиааира 30 
шы қәса ахыҵуеит. Лассылассы 
ҳҩымҭақәа акьыҧхь ианаҳҵоит 
Аҧсны ахақәиҭра азаазгаз афыр
хацәа ирызкны. Урҭ наунагӡа 
хашҭ ра рықәым Аҧсни аҧсуа 
жәла ри ыҟанаҵ.

Аибашьра атема уаналацәажәо, 
еснагь ухаҿы имааирц залшом, 
уи ишацу аҧсыҭбара, агәаҟра, 
алаҕырӡ. Убас, сзыхцәажәараны 
иҟоу, Аҧсны зхы ақәызҵаз афыр
хацәа Ерики уи иҧа Бесики Оси
аа рҭахара, егьырҭ аҭаацәарақәа 
рҟны еиҧш, дара рыҩнаҭаҿгьы 
трагедиа духеит.

 Кәтол ақыҭан Чаарқыҭ аҳаблан 
дынхон Ерик Осиа. Унеишьуаа
ишь ҳәа ззырҳәоз аҧсуа нхаҩы 
иҭаацәараҿы, иҧшәмаҧҳәыс Ин
га АҧшьлааОсиеи иареи ира аӡон 
ҧшьҩык ахшара, ҩыџьа аӡҕаб
цәеи ҩыџьа арҧарцәеи. Рыхшара 
ирыларааӡеит рыҧсадгьыл аб зи
а бара, арыцҳаибашьара, аҧсуа 
ҵасқәа, иара убас аҵара ага нахь 
алагьы аӡәгьы ишьҭахь имгы
леит. Ус ишыҟаз, Аҧсны Аџьын
џьтәылатә еибашьра аналага аб 
Ерик Осиа хеигӡара ҟамҵакәа 
абџьар шьҭыхны иҩызцәаиқәла
цәа днарывагылоит. Ари ажәабжь 
заҳаз иҷкәынцәа Романи Беси
ки ишқәыҧшызгьы рышәарыца 
бџьарқәа шьҭыхны раб дызлаз 
Аҧсадгьыл ахьчаҩцәа инарыва
гылеит.

Аишьцәа раҳәшьа еиҵбы 

Хьыб ла Осиа исалҳәеит, лашьа 
агәыб жьанытә – Бесик зыхьӡыз, 
абџьар анышьҭихыз 19 шықә са 
шихыҵуаз. Уи Кәтолтәи абжьа
ратә школ даналга, дҭалоит Ба
қәа аполитехникатә институт. 
Аҧсшьара мшқәа ихганы, иҵара 
ацҵара Бақәаҟа амҩа иқәлара 
мышқәак шагыз аибашьра иала
гоит…

Аибашьра раҧхьатәи амшқәа 
рзы Чаарқыҭ аҳаблаҿ апарти
зан   цәа ргәыҧ еиҿызкааз ды
руа ӡәкхеит аб Ерик Осиа. Уи 
агәыҧ иалаз аҷкәынцәеи иареи 
ҧшы  хәуан Тамшь, ақыҭа иал
суа амҩаду иазкылсуан абџьар 
аҧшааразы. Аамҭа цацыҧхьаӡа 
ахырҕәҕәарҭақәа рыхьчара да
ара иуадаҩхон, аха гәкажьра 

ҟам ҵакәа, аҧсуа еибашьцәа 
рҽеи быҭаны аҕа иҿагылан. Анаҩс 
еиҿ каахоит агәыҧ «Дельфин». 
Убраҟагьы аб иҷкәынцәеи иареи 
хьаҵрак ҟамҵакәа афырхаҵара 
аадырҧшуан. 

Хьыбла илгәалалыршәон, аи
башьра аамҭазы дара ахьын
хоз аҕа ихырҕәҕәарҭа ахьыҟаз 
рацәак ишацәыхарамыз, аҩна
ҭаҿы аангылара даара ишгәа
ҕьыуацәазгьы, рыҩны ааныжь
ны шьаҿак шыҟарымҵаз. Ран гьы 
сааҭк иадамхаргьы лгәы иҭал
куамызт агәараҭа ааныжьны аца
ра.

Дара ахьынхоз иазааигәан Чаар
қыҭааи Кәтолааи рыҷкәынцәа 
рахьҽеиҭнырыҧсахлоз аҳәаа. Уб
ри инамаданы, ан Инга лҭаацәа 

рхәы шыҟалҵоз еиҧш, есҽны 
аҷкәын цәа аибашьцәа рхәы 
ҟал  ҵон. Урҭ рааҧсара, рымлак
ра, рыхьҭакра рыманы лара 
лахь имҩахыҵуан. Иҟалалон 
убас   гьы, ршьаҵақәа аӡы рҭажжы 
ианымҩахыҵлакь, лыҧҳаи ла
реи аҧацха аҟны амца еиқә
ҵаны реимаақәа андырбоз. 
Иҟан зеимаақәа рыҵа хоз. Убарҭ 
аимаақәа  рыҵа амхны быр фын 
цахала ирзырӡахуан акрырҿаҵа
акрыржә ирышьҭуан. Ииаша
ҵәҟьа ны лыҷкәынцәа реиҧш, 
ааҧ сарак ҟамҵакәа аибашьцәа 
ры маҵ луан ан Инга.

Ерик даара ибзиан аҭыҧқәа 
ахьидыруаз аҟнытә, шамахамзар 
аибашьра ацәаҳәаҿы аҧшыхәра 
ицозгьы иара иакәын. Убас, март 
мзазы Лабра ахақәиҭтәраан 
Ерик ифырхаҵара иабзоураны 
быжьҩык аҕацәа тҟәаны раб
џьарқәа рымиххьан.

1993 шықәса иуль 2 рзы  Тамшь 
иӡхыҵран иҟан Гәдоуҭантәи 
иаашь ҭыз амшын десант. Абри 
амш азы Тамшь амҩаду ҭазыр
цәуаз, адесант ӡхыҵыртә аҭагы
лазаашьа рызҭоз ирылан аб 
Ери ки иҧацәа ҩыџьеи. Есымша 
еиҧш, Ерик иҩызцәа рыхьчара 
даз гәаҟуан, уи  инеицәыхарамкәа 
деибашьуан иҧа Бесикгьы. Бе
сик дахьеибашьуаз азааигәара 
ирхәуеит Андреи Киркинаӡеи Но

дар Џьалаҕониеи. Убарҭ рыҧсы 
еиқәдырхарц ицоит гәыҧҩык 
аиба шьцәа.  Бесик амца ихахьы 
иганы ахәцәа алызгоз шихьчоз,  
ахы иқәшәоит, иҧсҭазаарагьы 
далҵуеит…

Бесик 19 шықәса ракәын ихы
ҵуаз… Макьана иижәышазгьы 
аӡыхь ахы ыҵнамхыцызт, аха 
аҕа иқәра дахьимыгӡеит. Уи иҧс
ҭазаара ҿахҵәеит дыш қәыҧ шыз, 
аха игәымшәара, ифыр хаҵара 
наунагӡа иаанхоит, аибашьра 
аҭо урых аҿы ианызаауеит. Бе
сик  иааирҧшыз агәымшәаразы 
данҭаха ашьҭахь ианашьоуп Леон 
иорден.

Бесик данҭаха ашьҭахьгьы аби 
аҧеи Ерики Романи реибашьратә 
мҩа иацырҵон гәкажьрак ҟам
ҵакәа. Урҭ Бесик ишьа руан. 
Убас ишеибашьуаз, Цагера аха
қәиҭтәраан хаҵарыла дҭахоит 
аб Ерик Осиа. Уи аҽны ахәра ио
уеит иҧа Романгьы, аха Анцәа 
иџьшьаны иҧсы еиқәхеит.

Иахьа аб игәараҭаҿы аҧшәмара 
ныҟәигоит, аџьынџь имырӡит, Оси
аа рхәышҭаара еиқәирхеит аҧа 
Рома.

Е р и к  О с и а  а и б а ш ь р а ҿ ы 
иааирҧ шыз агәымшәареи афыр
хаҵареи рзы Аҧсны Афырхаҵа 
ҳәа ахьӡ ихҵоуп. Абас иҟаз Аҧ
садгьыл ахьчаҩцәа ирыбзоуроуп  
Аҧсны иагаз Аиааира. Аҧ садгьыл 
абзиабарала, аҭынчра зыҧ
сы ахҭнызҵаз афырхацәа 
рҿырҧ ша ла иааӡалатәуп 
еиҵагыло аби ҧарақәа.

Стелла САҚАНИА

С.Дбар ихьӡ зху Аҧсны жәлар 
Рџьынџьтәылатә  еиба  шьра 
Аҳәынҭқарратә музеи «Агәа ла
шәа ратә» уадаҿы, нанҳәа 14, 
1992 ш. инаркны, цәыббра 30, 
1993 шықәсанӡа, Аҧсны зхы 
ақәызҵаз 1970ҩык кыдуп. Ари 
амузеи, аҧҵареи аартреи зџьа
баа адыз, усҟан Аҧсны Ахадас 
иҟаз Владислав Григориииҧа 
Арӡынба, абас иҳәеит: – Аму
зеи аҽарҭбаароуп. Аибашьраан 
ақалақь Гәдоуҭа Аҧсны аамҭала 
иаҳҭнықалақьын. Убри аҟынтә 
иҭахаз аибашьцәа рсахьақәа, 
рҭоурыхқәа зегьы еизгалатәуп. 
Ара ҟа: Гагратәи, Гәымсҭатәи, Мра
гыларатәи афронтқәа рҟны иҭа
хаз еидкылатәуп. Уи аус аҟны зе
гьы ҳаицхыраауеит…

Амузеи аҩнуҵҟа ҭынчран, 
зқьҩы ла зпатреҭқәа кыду Афы
рхацәа, аӡәаӡәала, лылаҕырӡ 
лҿы кьасауа дрыхәаҧшуан. Нас 
ҧшьшьала лнапы ҩышьҭылхын, 
20 шықәса заҵәык лахьынҵас из
ауз, Барганџьиа Даур Нурииҧа 
лнапы наихьылшьит. Илызным
кылоз лылаҕырӡқәа, дырхәаҽуан. 
«Зегьы шәыҧсы сакәхшоуп! 
Шәыҧсқәа ҭынчзааит! – ҳәа 
аӡәаӡәала «драцәажәон».

Барганџьиа Даур Нурииҧа 
1973 шықәса, жьҭаарамза 23 рзы 
Пи цунда диит. Уаҟатәи абжьаратә 
школ доушьҭымҭан. Ашкол ашҭахь 
ақалақь Киев анџьныртәргы
ларатә институт дҭалоит. 

– Даур, – лҳәеит иан Виолета 
ҲаразиаБарганџьиа, – Аҧсны 
ааныжьны, хара џьара ацара 
ицәыуадаҩын. Убри аҟынтә, актәи 
акурс аҟны аҵара ахьнӡаиҵоз, 
сара иара иҿы сыҟан. Ус маҷмаҷ 
дашьцыло даналага, Аҧсныҟа 
схы нҳәит. 

Даур хҭацәыхак шааиоулак, иа
разнак Пицундаҟа даауан. Убас 
аҩбатәи акурс хҩаны, аҧхынтәи 
аҧсшьара мшқәа рзы аҩныҟа 
дааит. Иара даныхәыҷыз инар
кны, иарбан спорттә хкызаалак 
дазҿлымҳан. Аха зегь реиҳа бзиа 
иибоз, ицааиуаз, спорттә хкқәаны 
иҟоуп: аҽықәтәара, ашьапылам
пыл асра, акарате… Иара ахә
батәи акласс аҟны дантәаз инар
кны аныҳәа «Лыхнашҭа» аҟны 
аҽырҩрақәа дрылахәын. Из ны

кымкәан аҧхьахәқәагьы 
ига хьан.  

– Даур, – лҳәеит иан 
Виолета, – 1989 ш. аҧсуа 
милаҭтә қәҧараан, Аҟәа 
ҧхынгәымзазы аидыслара 
аныҟала, иара ажәабатәи 
акласс аҟны дтәан. Иаб 
уа дрылагылан, далахәын, 
иаргьы дцоит ҳәа далагеит. 
Изулакгьы дааныскыле
ит. Ихәыҷтәы хәыцрақәа 
ҵаулан… Дызлагозаалак
г ь ы  а ҵ ы х ә т ә а н ы н ӡ а 
инаиг ӡон. Дрыцҳашьаҩын, 
дгәы блҩын, дунаӡак еиҧш 
дхәыцуан. Аҧсуаа ра жәаҧҟа 
лассылассы схы иҭашәоит: 
«Инамӡаша агара дакуам» ҳәа 
ирҳәоз….

Аишьцәа Беслани Даури рыҧ
сқәа еихәлан. Урҭ рхәыҷра шы
қәсқәа шәҭыла иқәҵан, ргәахәтәы 
иахьӡарцы ани аби уахгьыҽы
нгьы аус руан. Даргьы рџьабаа 
еилыркаауан.

Аҭаацәара зегьы напеикәшарала 
еицынхон, еицын. Ани аби 
рхәыҷқәа реихьӡарақәа еигәыр
ҕьон. Ааӡара бзиа рани раби 
ирырҭаз иацырҵон, ихады рҭәа
ауан. 

Барганџьиа Даур аҧхын адәа
хьыҟа дахьындәылҵыз, аибашьра 
ишалагаз иаҳаит.

– Аҩны иҧштәы ихҟьаны, дааҩ
наххит.

– Сан! – Ииашоума?! Аиба
шьра иалагама?! – ҳәа дсаз
ҵааит, – лҳәеит иан. – Аҧсуа 
т е л е х ә а ҧ ш р а л а  В л а д и с 
л а в  Арӡын ба аибашьра иша
лагаз, шрылеиҳәаз иасҳәеит. 
– Усҟан, – лҳәеит Виолета, – 
инапқәа ааиҵихын, иҕәҕәаны са
аигәыдикылеит. Иаргьы саргьы 
ҳаицҵәон…

– Беслан иҩызцәа дрыцны 
Аҟәаҟа дышцоз иасҳәеит.

Барганџьиа Даур Нурииҧа 
иаби иани иацәажәеит. Иара 
аҭаацәара дышреиҵбу, иабгьы 
иашьагьы еибашьра ишцо, иара 
иҵара иациҵарц шахәҭоу. Ирҳәаз 
иазыӡырҩыз Даур, ирымаимкит. 

Аҵарахьы дышцоз агәра дирге
ит. Иани иаби ихымҩаҧгашьа 
аилкаара рцәыуадаҩын… Киевҟа 
дцеит. Дышнеиз ала ателеграм
ма ааишьҭит. Иҭаацәа маҷк ргәы 
дырҭынчит. Мышқәак ааҵхьан, 
аинститут аҟны арзаҳал ҩны, 
абламбаратә ҟәшахьы ииага
ны, Аҧсныҟа амҩа дшықәлаз, 
Киевынтә иҩызцәа ашәҟәы аары
шьҭит.

Барганџьиа Даур аҩны дана
аи иабгьы иашьагьы аибашь
рахь иҟан. Иан  аибашьра дым
царц диҳәо даналага, ус иҳәеит: 
– Сан, бара аибашьра умцан ҳәа 
шҧасабҳәо?! Асовет Еидгыла 
Афырхаҵа Владимир Ҳаразиа 
иҩнаҭаҿы биит?! Зегьы рыхшара 
рҭахуп, аха аҧсадгьыл ахьчара 
ҳамцар, ҳаангылар, изхьчода?! 
Еиқәзырхода?! – ҳәа наҳәаны, 
аибашьцәа дынрылагылеит. Еиба
шьратә мҩа Гаграла иалагеит. 
Гагра аҭарцәраан, ахәра иоуит. 
Усҟан, иҩызцәа ус реиҳәеит: – 
Сшырхәыз, сан илашәымҳәан ҳәа.

Барганџьиа Даур Иурииҧа 
ихәыҷра ашықәсқәа инар
кны, дахьыҟазаалакгьы зегьы 
дры лукаауан. Ицәажәашьа, 
ихәы цшьа , ихымҩаҧгашьа , 
уаҩы наӡа дук еиҧш ихы мҩа
ҧигон. Ихәыцрақәеи идунеи 
хәаҧшышьеи иқәра иаану
мшьартә иҟан. Виолета лхәыҷқәа 
лыманы лассылассы Џьырхәаҟа 
дцалон. Даур ианшьцәа ду қәа 
Ҳаразиаа рҭоурыхқәа дрыз
ҿлымҳан.

Асовет Еидгыла Афырхаҵа Ҳа
разиа Владимир Камсагәиҧа, 
Даур иабду иашьа иакәын. Иара 
дызҳацыҧхьаӡа рашҭа ахьаа иа
цыз иныруан, ибон. 

Барганџьиа Даур Гагра ахәра 
иоуз шәарҭамызт, убри аҟынтә 
аибашьра ацәаҳәахьы ирлас
ны днеит. Аишьцәа Беслани Да
ури Долбаиа Витали напхгара 
зиҭоз акоманда иалан. Аибашь
ра анцоз Беслан аҭаацәара да
лалеит. Зыҧсҭазаара еилазҵаз 
Киевҟа идәықәырҵон. Усҟан 
Да ур, иҭынхацәа ус  иарҳәеит, 
иаргьы дрыцны дцарц. Даур 
деиҵамхаӡакәан, ус аҭак риҭеит: 
– Саб, уи аҩны иргылт ҳәа 
шәаҳама? – ҳәа нараҳәаны, амҩа 
бзиа рзеиҕьашьаны, аибашьра 
ицоз иҽырхьигӡеит.

Ҳаибашьцәа Гәымсҭа аҩадатәи 
ахырхарҭахь идәықәҵаз, Дол
баиа Витали икомандагьы ры
лан. Гәыма, Цугуровка агаразы 
шаҟаҩы рыҧсҭазаара ақәырҵаз 
уаназхәыцуа, ухәыужьы еилагы
лоит… 

Даур иан лылаҕырӡқәа мчыла 
иаанкыло, лыҷкәын ицәажәара 
еиҭалҳәон:

– Класск аҟны аҵара ицызҵоз, 
зыҧсы еихәлаз Ҳагәышь Ас
лан Рудикиҧеи, Папцаа Едуард 
Миродиҧеи анҭаха ашьҭахь 
иҽеиҭеикит. Аибашьрантә дана
аилак, урҭ рнышәынҭрақәа рахь 
дцон. Лассылассы «Игәхьа аз
гоит…» иҳәон. Сҩызцәа ҭахеит, 
сара саанхеит! – ҳәа игәы 
ҧыжәжәо  дрыхцәажәон… Ҽнак 
аибашьра аҟынтә даныхынҳә, 
ус сеиҳәеит: – Сара, баб иашьа  
Ҳаразиа Владимир сиеиҧшхарц 
сҭахуп! – иҳәан, ихыиҿы ааихач
чан, сааигәыдикылеит.

– 1993 ш. цәыббрамза 18 рзы, 
Аҟәаҟа ахысбжьы игоз адгьыл 
арҵысуан. Сцәа сҭахьҭшьуан. Уи 
аҽны схала аҩны сыҟан. Ана
ара иҭахоз аибашьцәа ааргон. 
Анцәа сиҳәон, ҳаҷкәынцәа зе
гьы еиқәхарц… Ус, Даур дыхәны 
Афон агоспиталь аҟны дышьҭоуп 
ҳәа ҭелла исарҳәеит… Снеит. 

Ишьапы ахҧҽыха аахеит. Ашьа 
рацәаны ицәцахьан, ихырҵәеит… 
Ихагьежьуаз иаб ибла ҭырхаха 
днаихәаҧшын: – Аӡы сҭахуп! – 
иҳәеит.

Аб аӡы иҧа инеиҿеикит. 
Уи аамҭазы иҩналаз аҳа
қьым,ачымазаҩ аӡы ижәыр шы
ҟа млоз иеиҳәеит. Даур ирҳәоз 
заҳауаз, аӡы имжәӡеит, икеиҭәеит… 
Ус ҧшьаала  иҿыцәаауаз имцахә 
нкабеит. 20 шықәса заҵәык 
аҧс ҭазаара заҭәашьаз, аха уи 
ашықәсқәа ирҭеигӡаз, иаани
жьыз афырхаҵареи агәымшәареи 
хашҭ ра ақәымкәан аҭоурых иа
зынхоит.

Ан – афырҧҳәыс, агәымшәа 
дзааӡаз, ҲаразиаБарганџьиа 
Вио лета лыҧсы аҵа иаҵаҵәаху 
ахьаа лықәыҕәҕәоит, илныруеит:

– Сахьыҟазаалак дсыцуп. 
Ииҳәаз, иҟаиҵаз зегьы сыб
ла ихгылоуп. Ибжьы цқьа сгәы 
иқәыҩҩуеит, иччаҧшь сыбла 
ихгылоуп… исҭахуп, иҭахаз зе
гьы агәалашәара цқьа рыцзарц, 
иаҳхамышҭларц… Рхы зқәырҵаз 
ҳаҧсадгьыл наӡаӡа иаҳ хаҿы
заауеит, иагәыцәзааит…

Анацәа зыхшара ҭахаз зегьы 
гәцараклатәуп, ирҭаалатәуп, ажәа 
ҟәанда рыгымзароуп. Аиааира 30 
ш. ахыҵра инамаданы анацәа
агәырҩа иаршлаз, иаражәыз, 
иаӡрыжәыз, аҭоурых наӡаӡа 
иагәыцәхаз, ахааназ ҳаҧсуа ҭоу
рых шәазынхеит. Аҧсны шәыбжьы 
ахазаауеит! Шәара ишәааӡаз 
шәыхшара рыҧсы алазаауеит 
ҳадгьыл ҧшӡа шьала икәабоу! 
Шәҿаҧхьа ҳхырхәоит!

– Анацәа зегьы ҳагагақәа роуп 
иаанхаз… Ҳхыҳаҧсы зегьы 
иҭахаз ҳаҷкәынцәа ирыцаҳжит 
Усҟан амца исыцрасыз иа
хьагьы сцәасжьы абылуеит… 
Рхы зқәырҵаз Аҧсны аизҳара, 
аиҵыҵра ацзааит… Иҭахаз хашҭра 
рықәымзааит. Даур дызҭыҵыз 
ашҭа аҽеиҵнахуеит. Иашьа Бес
лан иҭаацәара лгәы рызгәдууп, 
ус лҳәеит Виолета: – Анцәа 
ишиҳәара иҟоуп, иҧшӡоуп. Даури 
иҩызцәеи рхы зқәырҵаз Аҧсны 
шәҭышхааит!

Гугуца ЏЬЫКЫРБА

АИМАДАРАЗ АЦҲА ХЫЗҴОЗҭоурыхи зхылҵшьҭреи аӡәыку, 
агәырҕьареи алахьеиқәреи 

еицеи ҩызшо, ашәышықәсақәа 
раҧ    хьа  жәларыкны  иҟаз,  аха аамҭа 
аҳәаа зыбжьанаҵаз ҳауп аҧсуааи 
шьха нхыҵ инхо абазақәеи. Ҳара 
ҳдунеиқәа еиқәҿырҭуеит, ҳазну 
ам ҩахәасҭақәа хыҵхырҭак ауп 
иры  моу, ҳбираҟқәа амаҿа лашаӡа 
ирнуп. 

Ҧхынгәымза 22 инаркны 24
нӡа, Черкесск ақалақь аҿы им
ҩаҧысуан акультуратәспорттә 
фес тиваль. Афестиваль аҳәаақәа 
ир ҭагӡаны ҧхынгәымза 22 рзы 
ҞарачыЧеркесиа Аҳәынҭқарратә 
филармониаҿы раҧхьаӡакәны 
им ҩаҧган Урыстәыла иқәынхо 
ажәлар маҷқәа рфорум. Афо
рум аҧшьигеит Адунеизегьтәи 
Аҧ суаабаза конгресси Жәлар
бжьаратәи Ассоциациа «Алаша
реи» рхантәаҩы Мусса Екзеков. 
Аусмҩаҧгатә еиҿкаан Жәлар
бжьаратәи Ассоциациа «Ала ша
реи», Пиотр актәи ихьӡ зху Санкт
Петербургтәи антрополо гиеи 
ает нографиеи рмузеии, Ҟа рачы
Черкесиа аҳәынҭқарра аиҳа бы
реи рыцхыраарала.

Афорум хацыркын абаза жәлар 
рҭоурых аазырҧшуа атеатралтә 
қәгыларала. Уи ықәдыргылеит 
аба за аҳәынҭқарратә театри, 
аҳәынҭқарратә филармониа 
акәа шара театри.

Аусмҩаҧгатә аартуа, Ҟарачы
Черкесиа Аҧыза министр иха
ҭыҧуаҩ Мураҭ Суиунчев афорум 
зхы алазырхәыз зегьы иҭабуп ҳәа 
раҳәо, дазааҭгылеит уи ажәлар 
маҷқәа рхеиқәырхараҿы аҵак ду 
шааннакыло.

Адунеизегьтәи Аҧсуаабаза 
конг ресси Жәларбжьаратәи Ассо
циациа «Алашареи» рхантәаҩы 
Мусса Екзеков иазгәеиҭеит: «Сгәы 
иаанагоит, Урыстәыла иқәынхо 
ажәлар маҷқәа рбызшәа, ркульту
ра, рҵасқьабзқәа реиқәырхаразы, 
афорум алҵшәа бзиа аазырҧшуа 
акы акәны ишыҟало. Ҳарҭ зегьы 
ҳаидгылар, ажәлар маҷқәа ры
ҿиаразы амҩақәа ылаҳхуеит, 
убри азы ари афорум лагамҭа 
бзиоуп».

Афорум ахацыркра инамада
ны адныҳәаларақәа ҟарҵеит 
Урыс тәыла Аҳәынҭқарратә ду ма 
амилаҭтә усқәа рхеилак ахан
тәаҩы ихаҭыҧуаҩ Ильдар Гиль
мутдинов, Аҳәынҭқарратә дума 

адепутат, амилаҭтә усқәа рхеилак 
алахәыла Анастасиа Удальцова, 
«Special Eurasia» захьӡу италиатәи 
аҭыжьымҭа аналитик Джулиа
но Бифольски, уи аҭыжьымҭа 
ади реқтор Сильвиа Болтук, Пи
отр актәи ихьӡ зху СанктПе
тербургтәи антропологиеи аетно
графиеи рмузеи аиҳабы Андреи 
Головниов. Иара убас, афорум 
иалахәын Аҧсни ҞарачыЧер
кес сиеи Жәлар реизарақәа 
рде  путатцәа, аҭҵаарадырратә 
ус зуҩ цәа, аетнографцәа, аекс
пертцәа, Урыстәыла, Аҧсны, Ита
лиа рҟынтәи ауаажәларратә еиҿ
каарақәа рхаҭарнакцәа.

Афорум хықәкы хадас иаман 
Урыстәыла иқәынхо ажәлар маҷ
қәа рбызшәеи ркультуратә ҭынхеи 
реиқәырхаразы еиуеиҧшым 
азнеи шьақәа рыҧшаара, аетнос 
арҿиара иадҳәалоу апроектқәа 
рынагӡара азы аҧышәеимадара. 
Иара убас, ажәлар маҷқәа дара
дара аимадара рыбжьаҵара.

Афорум аартра анхыркәшаха 
ашьҭахь уи алахәцәа аҭааит 
Аба зинтә раион Ҧсыж ақыҭан 
имҩаҧысуаз аспорттә фестиваль. 
Уи раҧхьаӡакәны имҩаҧган 2014 
шықәсазы, Ельбурган ақыҭан. Аба
за жәлар рыхәмаррақәа  раҧхьа 
ианеиҿкааз ҞарачыЧеркесиа 
ақы ҭақәа рҟынтә акомандақәа 
ракәын иалахәыз, аха анаҩс 
уи амҽхак еиҳа иҭбаахеит, 
рхы аладырхәуа иалагеит 
Аҧсны, Моск ва, Ставрополь 

рҟынтәи акомандақәагьы.
Аспорттә фестиваль аҿы аиц

лабрақәа зынӡа жәеиза хкы ыҟан, 
амилаҭтә спорттә хкқәагьы уахь 
иналаҵаны: аҩра, ашьапылампы
ласра, анапылампыласра, ашаха 
ахара, ахыц ала ахысра, аҵәыш 
ақәлара, махәҿала аисара, ахаҳә 
аршәра уҳәа иҵегьы.

Ҵыҧх ари афестиваль аҟны 
иаиааиз, Ҟәбина ақыҭа ахаҭар
накцәа, еиҭаҵуа ахраҿа иазыл
хыз аҭыҧ аҿы иқәдыргылеит, 
уи алагьы аицлабра аартуп ҳәа 
иҧхьаӡахеит. Атурнир аартраҿы 
иқәгылеит Адунеизегьтәи Аҧсуа
абаза конгресс Иреиҳаӡоу ахе
илак ахантәаҩы Мусса Екзеков, 
асенатор Римма Голушина, ает
нолог Андреи Головниов, Аҧсны 
Жәлар Реизара адепутат Инар 
Гыцба. «Лассылассы ҳаибабо, 
ҳусеицура аҳәаақәа еиҳагьы 
иҭбаахо Анцәа ҳҟаиҵааит. Аҧсны 
ҳахьнеиуа зе гьы ирзеиҭаҳҳәоит 
ари ахҭыс лаша, Аҧснынтәи 
асалам ду шәзааҳгеит», – ҳәа 
азгәеиҭеит иқә гылараҿы Инар 
Гыцба.

Хырхарҭа рацәала имҩаҧысуаз 
аицлабрақәа ахәаҧшцәа ргәы 
шьҭна хыртә азҿлымҳара ры
цын. Урҭ ирылахәыз зегьы, рымч 
– рылша иамеигӡакәан аиааи
ра рҽазыршәон.  Ас еиҧш иҟоу 
аусмҩаҧгатәқәа ажәлар маҷқәа 
рзы хырҳара ду рылоуп, аҿар еи
бадырдыруеит, аиҩызареи аиба
бареи рзы ацҳақәа хырҵоит.

Аҵыхәтәаны аицлабрақәа ре
ихшьаала ҟаҵо, актәи аҭыҧ 
иаҧсахеит ақыҭа  Инџьықьчқәын 
ахаҭарнакцәа,  аҩбатәи Ҟәбина, 
ахҧатәи Ельбурган. Аҧснынтәи 
аҭыҧҳацәа ркоманда анапылам
пыл асразы актәи аҭыҧ ааныркы
леит, ари уажәшьҭа хәышықәсоуп 
инеиҧынкыланы.

Аабатәи абаза хәмаррақәа 
реих шьаалақәа ҟаҵо зҽалызкааз 
ира нашьан аҳаҭыртә шәҟәқәеи, 
ахраҿақәеи, агәаларшәагатә ҳам
ҭақәеи. Афестиваль хыркәшан 
еицырдыруа абаза шәаҳәаҩцәа 
злахәыз аконцерт ала.

Афорум аҩбатәи амш ҧхын
гәымза 23 рзы, уи алахәылацәа 
хсекциакны аус руан, досу иха
даратәу азҵаарақәа рҭак аҟаҵара 
рҽазыршәон. Актәи аҩбатәи асе
кциақәа рҿы ирылацәажәон 
акультура, абызшәа, атра ди циа
қәа реиқәырхара. Ахҧа тәи  аҿы 
ажәлар маҷқәа реи ҭа наиааиреи 
реибабареи рзы шьа ҿақәас 
иҟа  ҵатәу. Ари асекциа аҟноуп 
иахьықәгылаз Аҧсны аха ҭар нак
цәа: ААУ аҧсуа литература акафе
дра арҵаҩы еиҳабы, В.П. Анқәаб 
ихьӡ зху аҧсуаадыга фи лологиа 
ацентр аиҳабы, агазеҭ «Аҧсны» 
аредақтор хада Ахра Анқәаб, 
ААУ апрофессор, афилологиатә 
ҭҵа арадыррақәа рдоқтор, ажур
налист, ашәҟәыҩҩы Екатерина 
Бебиа, Жәлар Реизара адепутат 
Инар Гыцба, урҭ зегьы иқәгылаз 
азҵаарақәа рыӡбаразы рхатә 

знеишьа аадырҧшит, ирҳәеит 
ргәа анагарақәа. Еицҿакны иаз
гәарҭеит Аҧсуаабаза конгрес
си «Алашареи» русура хра злоу, 
ҧхьаҟа еиҳагьы аихьӡарақәа 
ззыҧшу акы акәны ишыҟоу. 

Иара убас, акультуратәспорттә 
фестиваль иахәҭакны, ари амш 
аҩбатәи азбжазы, ақалақь Чер
кесск «Адгьылбжьаха иаҵәа» 
за хьӡу абаҳчақәа руак аҿы им
ҩаҧысит абаза жәлар ркульту
ра амши Аҧсны Аҳәынҭқарра 
аби раҟ амши разгәаҭара иазкыз 
агәырҕьаратә хәылҧазы. Уаҟа 
аса хьаҭыхыҩцәа раҧҵамҭақәа, 
аҧ суаабаза бираҟқәа, анап
кым ҭақәа, амилаҭтә фатәқәа, 
аба за жәлар рҭоурых иадҳәалоу 
еиуеиҧшым амаҭәахәқәа уҳәа 
узызҿлымҳахашаз даара ира
цәан. Ахәылбыҽха «Адгьылбжьа
ха иаҵәа» иаҵанакуа амфите атр 
аҿы имҩаҧысит жәлар ры кәа
шареи рышәаҳәареи ранса
м  бльқәеи, еицырдыруа абаза 
шәа ҳәаҩцәеи ралахәрала еиҿ
ка аз ақәгыларақәа. Уи аҳәаақәа 
ирҭагӡаны агазеҭ «Аҧсны» 
аре дақтор хада Ахра Анқәаб, 
Аҧснытәи аҳәынҭқарратә универ
ситет аректор, академик А.А. Гәа
рамиеи, апрофессортәрҵаҩ ратә 
еилазаареи астудентцәеи, иара 
убас агазеҭ «Аҧсны» аредак
циа аусзуҩцәеи рыхьӡала, агазеҭ 
«Абазашҭа» аредақтор хада Фар
даус Кулова лиубилеии, агазеҭ 
«Абазашҭа» 85 шықәса ахыҵреи 
лыдиныҳәалеит, лнапы иаиркит 
аҳамҭақәа.

Аҧсуааи ҳашьцәа гәакьақәа 
аба зақәеи ҳусеицура хәы зма
ӡам акы акәны иҟоуп. Аҭоурых 
ҳаз хьаҧшны, ҳмилаҭтә ҷыда
ра қәа еиқәырхо, есымшааира
гьы иааҳартлоит ҧхьаҟатәи 
ҳам ҩа ла ша. Ҳара иҳабжьоуп 
мца иазым былуа, мшыцәгьа 
иаз мырбго, адоуҳаи аидгыла
реи  рыла  ишьақәырҕәҕәоу 
аиашьаратә цҳа. Наӡаӡа иҟазааит 
уи ацҳа, иаҳхашәыршәырлааит 
ҳа жә ларқәа мрашәахәаҵас ирзы
ҧхо, зылыҧха ҳацу, ақьиареи 
агәыразреи иршьаноу иаарту 
ама ҿагьы. 

Мадина АМҶҦҲА, 
ААУ афилологиатә факультет 

ажурналистика аҟәша 
актәи акурс астудент

СГӘЫ ЗЫЗДУУ СҨЫЗА…

Аибашьра хлымӡаах еилгеижьҭеи 30 шықәса ҵуеит 
сынтәа. Аҧсны иахьа зхы иақәиҭу ҳәынҭқарроуп. Уи амш 

еиқәаҵәақәа ҳхысижьҭеи  еиҵагылеит аҿар, иҟоуп аибашь-
ра ашьҭахь ииз, зызхара забацәа рхаҿсахьа агәынкылаха 
иахьымӡаз, забацәа зыҧхаз. Иҟоуп, анцәа иҟынтә, ҳадгьыл, 
ҳбызшәа, убас акыр ҳазхыҽхәаша… 

Ааи, 30 шықәса – ауаҩ иқәра бжа… Иагьмаҷӡам. Аха ес-
нагь иҳацуп усҟантәи  ахлымӡаах мшқәа, агәалашәарақәа, 
ахьаақәа – ҵыхәаҧҵәара зықәӡам. Иахьа, аҭынч аамҭазы, 
ҳгәы ҳзырхьуа ыҟазаргьы, иагьа еиҵахарак ҳамазаргьы, егьа 
хьысҳарак ҳныҧшуазаргьы, иҳамоуп ҳгәы еиқәызҳәало,  
ҳазхыҽхәаша, еснагь згәалашәара ҳацу, згәымшәарала, 
зыуаҩрала, зфырхаҵарала ҳгәы шьҭызхуа ауаа. 

Урҭ ыҟан, иҟоуп, аринахысгьы иҟалоит.

Исгәалашәоит, Раиса Ҕәын
џьиаҧҳаи сареи ҳанеи бадырыз, 
ҳа хьеибадырыз, Аҧснытәи аҳәы
нҭ қарратә университет ҳан ҭа
лоз ашықәс – 1986 шықә сатәи. 
Уи ашықәс азы, ауниверситет 
иаанахәаз зегьы ҭаацәарак реиҧш 
ҳаизыҟан. Аӡәиаӡәи ҳабжьара 
иҟан апатуеиқәҵара, аихӡыӡаара, 
аиҩызара уҳәа жәпакы. Аханатә, 
афилологиатә факультет еидна
кылоз ҳкурс зегьы аҵара бзианы 
иҳацааиуан, ҳлекторцәагьы даара 
ҳаҭырла иаҳзыҟан. Џьара, рыцхәк 
– ныҳәак аназгәаҳҭоз, урҭ рахьтә, 
аӡәыкҩыџьак ҳадтәаламкәа ҟам
лацызт…

Ииашаҵәҟьаны, абас зегьы ҳаи
лаҵәаны ҳшыҟазгьы, сара Раиса 
зегьы дрылыскаауан, избанзар, 
уи даара еиҿамск, зхатә принцип 
ҕәҕәа змаз аӡә лакәын. Илҳәаз – 
ҳәан, илуз – уын. Џьара акала уна
лываларгьы – иуаналыжьуамызт. 
Амц лыцәтәымын.

Аҧсуа иҩнаҭа иааӡаз, лани лаби 
чеиџьыкауаан. Қьафшақә иагара
аны  Кындыҕ ақыҭахь ҳалгахьан. 
Рыҩны ҳанаангылозгьы ҟалалон… 

Ишҧагәхьаазгои иахьа урҭ ам
ш қәа, ҳхыҳгәы азҭаны, хьаабаа 
ҳамамкәа адәы ҳанықәыз!..

Ииашаҵәҟьаны, сара аҩызцәа 
бзиақәа сықәын ҳәа схы сыҧ
хьаӡоит…

Исгәалашәоит, ҳастудентра 
ашы  қәсқәа рзы, Аҧсны аполи ти
катә еибарххарақәа цон, иҵа рны 
иқәгылан аҧсуа милаҭ рызҵаара. 
Уаҳа чҳашьак амамызт Аҧсны 
ақырҭуа иныҟәигоз иполитика. 
Иааҟәымҵӡакәа амитингқәа ир
ҿын… Иаҳбон урҭ еиҵарҟәаҟәоз 
аусқәа, ара, ҳадгьыл аҿы, ҽеи 
шахылымҿиаауаз. Уи еиҳагьы агә
ҭынчымра ҳазнарҵысхьан 1989
тәи ашықәс. Усҟан, иубартә иҟан, 
ҳара ҳҿаҵа зыцеиҩаҳшоз атәым 
милаҭ, дара гәыкала ишаҳзыҟамыз, 
уимоу, дара ракәушәа ара Аҧсны 
иаҧшәымоу, ҳара наҟ, ашьхарантә 
арахь ҳақәнагалазшәа иаарт

ны ацәажәарақәагьы ирылага
хьан, Ҳҭоурых инарҳәыаарҳәны 
изыҩуаз урҭ рҵарауаагьы абҕа 
рырҭон. Урҭ «рыхшыҩҭрақәа» 
рми лаҭ иреиуаз ишыхәыҷӡаз 
Аҧс ны – Қырҭтәылоуп, аҧсуагьы 
да  қырҭуоушәа ддырҵон... Згәы 
иагоз ҳҵарауаагьы, милаҭ еилы
хыҩцәоушәа, рцәа аарҳәны ир
харҵон. 

Урҭ маӡааргама рхықәкы хада 
иашьҭан…

Абарҭ зегьы аргама избозиза
ҳауаз ҳгәы каршәны ҳауҟахыз. 
Ҳаргьы ҳахьааидтәалоз ҳмилаҭ 
алахьынҵакәын ҳазлацәажәоз. 
Ҳа  хьыҟазаалакгьы, ҳаҕацәа рцас
ҳәан, аҷҷаҳәа ҳбызшәала ҳцәа
жәон, дара уи рхы рыхнахуан…

Зны, абас ихьанҭаз мшык азы,  Ра
иса, гәыҧҩык аӡҕабцәа ҳаштәаз 
ҿаалҭит: – «Аҧсны аибашьра 
иалагар, саргьы сцоит еибашь
ра, сашьцәа ахьцо… Урҭ ирыхьуа 
саргьы исыхьааит», – ҳәа. Сара 
усҟан уи илҳәаз џьасымшьаӡеит, 
издыруан уи агәаҕьра шлымаз, 
соуп зҳәо ахаҵа ишьҭахь дшым
гылоз. Аиашазы, иагьа ҟаларгьы, 
аибашьраҵәҟьа иалагоит ҳәа са

қәгәыҕуамызт. Схаҿы исзааго
мызт, иахьеиуахеи иҳалагылаз 
амилаҭ, иҳалаҵәахьаз – абасҵәҟьа 
ргәаҕьып ҳәа. 

Сара сахьынхоз Аӡҩыбжьа, 
иааҳа  кәыршаны, ладагьыҩа да
гьы (УарчаАхалдаба уҳәа) дара 
ракәын иҳаванхоз. Исгәалашәоит, 
бжала адгьыл ианашьҭаз, мхык, 
карпыжәк аадрыхырц иҳәоичо 
ҳгәашә ианылагылаз. Сан иагьара
аны урҭ бжала адгьыл рылҭахьан. 
Урҭ ҳаҩны ифоижәуа иагьарааны 
итәахьан. Убри азы, урҭ абасҵәҟьа, 
аҧсуаа рахь ацәымҕра рымоуп 
ҳәа схаҿы исзаагомызт…

1992 шықәсазы аҧышәарақәа 
ҳаман. Анцәа иҟнытә, ҳазегьы 
иман шәаланы аҧышәарақәа 
ҳҭи ит, ҳдипломтә усумҭақәа 
қәҿиа рала ихьчаны, оф гәышьа 
ҳәа ҳаатәоны, иҟалеит ҳаз
қәымгәыҕуаз…

1992 август 14 рзы Мра гы
ларантә иҵысны, бџьарла, тех
никала рҽеибыҭа Аҧсны аҳәаа 
иахыҵны, агәгәаҳәа ихысуа, 
«Аҧс ны апориадок ҟаҳҵоит» ҳәа 
иҳа қәлеит згәы ашьа ҭакәкәоз 
ҳаҕацәа. Хәыҷладула, ҿыкбзык 
иузамырҳәо, ахлымӡаах шыҟалаз 
ҳацәымҩашьо иаҳбеит.

Славики Сеуеи Ҳаџьымаа, ҩы
џьа аишьцәа, аиҳаби аиҵби.  

Уанырбалак рхаҿы рхаччо ада 
аҧсшәа зымҳәоз ауаа разқәа. 
Аха рыҧсадгьыл ашәарҭара иан  
ҭагыла, аӡәы ишьҭахь агылара 
акәым, зегьы раҧхьаӡа аҕа иҿа
гылаз ируаӡәкхаз. 

Аибашьра иалагеит ҳәа ажәабжь 
ҳәҳәабжьҵас Ҭхьына ақыҭа иана
лыҩ, Славик иҽааибыҭаны ашҭа 
дынҭыҵт. Уи днаишьҭалеит Сеу
агьы. Аха Славик иашьа еиҵбы 
аибашьра ицара дақәшаҳаҭмызт. 
«Макьаназ уааҧшы, уаҳҭаххар 
ара уҟами, ҳаб иҩнашә аҳар
куама?», – иҳәеит Славик. Аха 
Сеуа иашьа еиҳабы ииҳәоз иир
ҳарц иҭахымхеит. 

Сеуеи Славики аибашьра иаҵа
накуаз рдыруан. Раб Кәыҷыр 
Ҳаџьым Аџьынџьтәылатә еибашь
ра Ду аан деибашьуан. 

Аџьынџьтәылатә еибашьра Ду 
ианалага Ҭхьына ақыҭан инхоз 
Ҳаџьым Кәыҷыр арра иҧхьеит. 
Арра ишиҧхьаз еиҧшҵәҟьа 
ҽыҧ хьакрак ҳәа ҟамҵакәа дце
ит еибашьра. Ажәыларақәа ру
ак аҿы Кәыҷыр иқәшәоит ахы. 
Ихы изымдыруа аибашьра адәа
ҿы даанхоит. Афашистцәа ари 
аибашьҩы иҧсы ахәага шҭаз 
анырба, дытҟәаны дыргоит. Кәы
ҷыр иҭаацәа ирзаауеит ашә ҟәы 
еиқәаҵәа, иҭахара атәы зҳәоз. 
Нас ишаҧу еиҧш, иҵәуара, иҧс
хәра зҳәаз иеиҧш иахәҭаз зегьы 
ҟарҵеит. Аха усҟан Кәыҷыр иҧсы 
ҭан.

Уи дытҟәаны дахьрымаз аҭыҧ 
аҟнытәи ииулакгьы дыбналаны 
ҳаруаа ахьгылаз аҭыҧ иҧшаауеит, 
деибашьуан аҵыхәтәанынӡа. 
Аиба  шьра анеилга ашьҭахь дхын
ҳәу еит иқыҭа гәакьа Ҭхьынаҟа. 
Дыршьит, дыӡит ҳәа ирҵәуахьаз 
аибашьҩы, анхараанҵыра на
пы аиркуеит, аҭаацәара дала
лоит. Уи иҧшәмаҧҳәыс Сариа 
Браскьылҧҳаи иареи ирых
шо   ит хҩык ахшара: ҩыџьа ар
ҧар цәеи ӡҕабки. Аха Кәыҷыр 
ихәыҷқәа рааӡаха дахьымӡакәа 
35 шықәса дшырҭагылаз иҧс
ҭазаара далҵуеит. Ахҩык ахша
ра иреиҳабыз Славик усҟан 6 
шықәса ракәын ихыҵуаз, аиҵы
бӡа Сеуа – 9 мзы.

Сариа ахаҵамҧҳәысра аарҧш
ны, лыхшара абыдара рын
мырҧшӡакәа илааӡеит, иаҧ соу 
ҵеицәаны рыжәлар ирылалыр
гылеит. Аҭаацәара ианалала, рхы
рыхшара еиҵаҩҩы ианыҟала, 
ушь ҭа исыбаргәузеи ҳәа лыбҕа 
ааиҵылхит. Аха Сариа усҟан иа
балдыруаз лаҧхьаҟа илзыҧшыз, 
акәтаҕьцәа илкәкәааны илааӡаз 
лхәыҷқәа реиҵбы аҕа хәым га 
иқәыџьма хаҧыцқәа дырҿы
ҵашәараны дшыҟаз.

Аибашьра раҧхьатәи амшқәа 
инадыркны Ҷлоуаа, Ҭхьынаа уҳәа 
рыҷкәынцәа рыла еиҿкаахеит 
агәыҧ «Каскад». Ари агәыҧ аҟны 
иҟан аибашьра ианалага аҽны 
инаркны еицыз аиҩызцәа Сла
вик Ҳаџьым, Ахреи Даури Бигәаа.  
Арҭ злахәыз агәыҧ раҧ хьа аҕа 
иҿагылан Цагереи Кәачареи, 
нас идәықәҵан Кындыҕҟа. Ҩымз 
инарзынаҧшуа уа иҟан, ашьҭахь 
агәыҧ «Каскад» баталионхеит. 
Славик ахҧатәи арота командирс 
дҟалеит. Абаталион «Каскад» 

аҟны еиҿыркааит 
а д и в е р с и а 
ҧшыхәратә гәыҧ 
«Мед ведь». Уаҟа 
Ахра акомандир 
иха  ҭыҧуаҩыс ды
ҟан.

Славик Ҳаџьым 
инапаҵаҟа иҟаз 
а и б а ш ь ц ә а 
дрыхыӡаауан, ак 
рыхьыр ҳәа дшәон, 
ажәыларақәа раан раҧхьа дгы
лан имҩақәҵо, аха еиҳабҵас 
акәымкәа, аишьцәа реиҧш 
рыжәҩахыр еибыҭаны еицеиба
шьуан. Агәыҧ «Медведь» ако
мандир ихаҭыҧуаҩ Ах ра Бигәаа 

ицеибашьуаз иҩыза Сла вик 
дигәаларшәо, иазгәеиҭеит Сла
вик иеиҧш аҩызара, ақәлара 
ныҟәызгоз даара дышмаҷу. «Сла
вик аибашьра цонаҵы уахык 
ҧхьара ҳәа иҩны днеины, ихы 
нықәҵаны ҭынч дмыцәаӡеит. 
Ҩымзхымз рыҩнуҵҟа иҭаацәа, 
иан рбара ҳәа иҩны дныдгы
ларгьы, даанымгылаӡакәа, аҷ
кәын цәа ак рыхьыр ҳәа дшәа ны 
аҽныҵәҟьа дхынҳәуан. Ҳаи 
башьцәа рхы ахьнықәырҵоз аҭа
биаҿы, ҵхыбжьон уааҧшыргьы, 
иара дыҟаӡамызт. Аҷаҧшьара 
иқәгылаз днарылсаарылс
ны игәе иҭон, дырхылаҧшуан, ма 
уаҩы изымдырӡо ҳаҕацәа ахьтәаз 
аш ҟа ҧшыхәра иҿынаихон», – 
иҳәоит Ахра. Ахра иҩыза дигәа
ларшәо иаҳзеиҭеиҳәеит аибашь
ра анцоз амшқәа раан аиҩызцәа 
зықәшәаз хҭыск. 

…Кындыҕҟа идәықәырҵеит 
ҳәа ҳанаҿыз аамшқәа раан 
ауп. Усҟан командирс дрыман 
Гәрам Инаҧшьба. Жьҭаара 18 
рзы ҳаруаа Кындҕтәи амҩаду 
ааны жьны рышьҭахьҟа инас
кьар акәхеит. Ашкол аҩадахьы 
рҭыҧ қәа аанкыланы иҧшыхәуа 
инатәеит. Ахра излеиҳәаз ала, 
жьҭаара 22 акәу, 23 акәу цқьа 
игәалашәом, аха ргәы рҽанны 
иштәаз игәарҭеит, ақырҭқәа ра
хьынтә аӡәы иҽӡаны дҳәазо, 
рааигәара игылаз аҩнқәа дрыб
жьысны дышнеиуаз. Уи рылаҧш 
дыҵмыршәо ишишьклаҧшуаз 
да ҽа ӡәгьы иҿааихеит. Аамҭа 
ҧыҭк анца ашьҭахь, иҧшызар 
руа ӡәк ӡаагара дцоушәа иеирыӡ 
кны ишьҭахьҟа ихы наирхе
ит, аха дрышьҭуа иҟазма. Аамҭа 
цон, иҭадырхаз иҧсыбаҩ агара
зы даҽаӡәы дышҧамаари ҳәа 
иҧшын. Ргәы ишаанагоз иагьы

ҟалеит. Иршьыз 
иҧ сы баҩ агара
зы иааизгьы уаҟа 
д н а и в а р ҵ е и т , 
нас ахҧатәигьы, 
а ҧ ш ь б а т ә и г ь ы . 
Убри аҽны ҳаҕа 
хәымга ируаа иреи
уаз 16ҩык рҟынӡа 
ҭархан. Ашьҭахь 
ишеилыркааз ала, 
иҟалаз уи ауп, 

аҩнқәа руак аҟны инхоз аҧшәма 
аҳаҧшьа азна аҩы изыҵазаарын, 
ҳаҕацәа игәарҭан, амхылдыз 
еиҧш иаднаҧхьалон... 

Ас ахысрақәа аныҟала аҽны, 

ҳаибашьцәа ахьтәаз аҭыҧ ҳаҕа 
игәеиҭеит, бџьар хкыс имаз зе
гьы рыла дрылахысуа иҿааихеит, 
хҩахашьа ҳәа римҭаӡеит. Сла
вики Ахреи аҵеиџь рҽавакны 
ииан, хшаҭарада аҭакҟаҵара 
иаҿын, наҟааҟгьы абџьарқәа 
ҿа аихак рымамызт, аха ҳаиба
шьцәа рҭыҧ иахымҵит. Ус ара
саӡыхьаа рыҷкәынцәа рыхь
ӡе ит. Аиҿагылара еиҳагьы 
иҕә ҕәа хеит, аҕа дхьамҵыр рыму
ит.  Адырҩаҽны Кындҕтәи амҩаду 
аҿы ааигәа инрыжьыз аҭыҧ 
еиҭааныркылеит ҳаибашьцәа. 

Аибашьра раҧхьатәи амш инар
кны Славик ицеибашьуаз иҩыза, 
қыҭак ицалҵыз, аибашьра аан 
ахәра ҕәҕәа зауыз Даур Бигәаа 
иҩыза ди гәаларшәо, иазгәеиҭоит 
Славик иеиҧш ахаҵа иахьа 
иҧшаара шыуадаҩу. «Баша иажәа 
ҧшӡоуп ҳәа исҳәаӡом. Славик 
дхаҵан, аибашьраҿы ҧхьаҟа ада 
ахаан ишьҭахьҟа дхьамҧшыцызт. 
Иара ихымҩаҧгашьа иаҿыҧшны 
аибашьра ицазгьы ҟалеит. Иареи 
сареи зныкымкәа аҧшыхәра 
ҳаиццахьан. Иҟан убас еиҧш 
адҵақәа, иареи сареи ҳада уаҳа 
аӡәызаҵәык изымдыруа ҳанцоз. 
Ҳус нагӡаны ҳгьежьуан, аха 
убраҟагьы иаҳа иахьыуадаҩыз 
иара аҧхьа дгылон. Иеиҵыбцәа 
дрыхӡыӡаауан, ак рыхьыр ҳәа 
дшәон, излаилшоз ала ихьчон», – 
иҳәоит Даур Бигәаа.  

Аибашьра ацәаҳәаҿы зны ҭынч
ран, зны абџьарқәа ҿааихак 
рымамызт. Убас, ҧхынгәы 3 
рзы, ҳаҕа хәымга иснариадқәа 
нҵәара рықәымшәа, ҳаҷкәынцәа 
ахьтәаз ахырҕәҕәарҭақәа шыҟаз 
рҿаархеит. Аснариадқәа шыҧ
жәац иҧжәон. Алҩа хчылан, 
абылфҩы ықәчын. Ахысрақәа 
хәыҷык ианааихсыҕь, Сла

вик иашьа Сеуа иҟоу збоит ҳәа 
дызҭатәаз аҭабиа ихы нҭи
рҳәҳәеит, уи акәхеит иҧ жәаз ас
нариад аҧҽыха ихы иақәшәеит. 
Славик аштаб аҿы дшыҟаз иаҳаит 
икаҳауаз асна риадқәа аӡәы 
дахәит ҳәа.  Иаразнак ицәа иа
нырит ирхәыз иашьа шиакәыз, 
дызгашазгьы ахы шиқәшәаз. Аб
ри амш саргьы сгәалашәараҿы 
науынагӡа иаанхоит. Саби, Се
уеи, Славики аиҳәшьцәа ир
хылҵыз роуп. Сеуа дырхәит ҳәа 
анҳаҳа, саб иаразнак дҵааит, 
ахы абаиқәшәеи ҳәа. Ихы хәуп 
анырҳәа, саб иҿаҧшылара ахаан 
исхашҭуам…

Славик иашьа дыкҿанаҵы ихы 
нықәымҵаӡакәа диҷаҧшьон. 
Аҧ сы ж раҽны аҧсы анышә 
иамада ра ҩбаҟа сааҭ шагыз, Сла
вик иҩызцәа ишьҭаланы иааит, 
ахырҕәҕәарҭақәа рҟны аиҿа хыс
ра ҕәҕәа цон, иҭахазгьы ҟалеит. 
Уи ибзиаӡаны еиликаауан аи
башьра адәаҿы еиҳа дшаҭахыз. 
Славик иашьа иҭахара изаанагаз 
агәырҩа цәгьа ҩнуҵҟала дша
былуазгьы, иашьа анышә да
мардаанӡа, ишьа шиуала ҭоуба 
уны, иҩызцәеи иареи еиманы 
ашҭа инҭыҵит. Севериан (Сеуа) 
Ҳаџьым аибашьраҿы иааирҧшыз 
агәымшәаразы  данҭаха ашьҭахь 

ианашьоуп «Агәымшәаразы» 
аме дал.

Цәыббра 16 аҽны Очамчыра 
араион ақыҭақәа рхақәиҭтәразы 
ицон ажәылара. Араду ақыҭа 
ахақәиҭтәразы ицоз ажәылара 
иалахәын Славик командирс 
дызмаз 3тәи аротагьы. Ацәы
лашамҭаз акәын, Славик иҩызцәа 
иманы дыҟан Шьаданиаа рхәы 
ҳәа иахьашьҭоу аҭыҧаҟны.Аҧ
шыхәра мҩаҧыргахьан. Раҧ
хьаҟа ишы ҟаз рдыруан ақырҭқәа 
рҭа биа. Абри аҽны ажәылара 
ицоз Сла  вик игәыҧ аҟны дыҟан 
Џьумбер Габуниа. Уи иажәақәа 
рыла, дара дрыцын Тамшьтәи 
ҷкәынак, агранатаршәга зкыз. 
Џьумбер уи дицын. «Аацырак ас
нариадқәа сыманы снеиуан, урҭ 
рахьынтә ҧшьба снапаҟны ис
кын, исгәыдҳәҳәаланы. Аҭабиа 
ҳаназааигәаха, агранатаршәга 
зкыз аҷкәын агәаҭаратә хысра 
ҟаҳҵап иҳәеит, Славикгьы да
қәшаҳаҭхеит. Агранатаршәгала 
аҭабиа иақәкны данхыс ашь ҭахь, 
убри аиҧш ҟалеит, хҩа хашьа 
ҳамамкәа , убраантәи  иааҭ
дырҟьаз ахқәа роуп Славик ишьа
пы ҟәыбаса иқәызҵаз», – иҳәоит 
Џьумбер Габуниа. 

Славик ишьапы ахы анақәшәа, 
дкаҳауеит ақырҭқәа рганахь. 
Уи 1015 метра ракәын ибжьаз 
ақырҭ қәа рҭабиеи иареи. Славик 
ахә ра ҕәҕәа аниоу уи аибашьра 
адәы иқәгара зылшаз Мурман Гам
гиа ҳаниҿцәажәоз иазгәеиҭеит, 
Славик дыхәны дахьышьҭаз анеи
ра даара ишыуадаҩыз. «Ҿааихак 
амамкәа ахқәа ҳхыҟьҟьаны ицон. 
Аха саргьы сааҟәымҵӡакәа аҭак 
рыҭо, изулакгьы иара дахька
жьыз аҟынӡа снеит. Ақырҭқәа 
зынӡаск адгьыл иқәкны акәын 
ишхысуаз, хҩахашьа ҳамамызт. 

Арахь уи аҭыҧ аҿы зегьынџьара 
аминақәа ыҵан. Километрак аҟа
ра сҳәазаны мацара, Славик ҳара 
ҳтәқәа дрыҭаны шьҭахьҟа сгье
жьит», – иҳәоит Мурман. Убри 
аан уи иазгәеиҭеит иара абџьарс 
амцаршәга (огнемиот) шикыз. Уб
ри ала аҭабиа деихсраны дыҟан, 
аха иабџьар аус амуит. Ари аҽны, 
Мурман иажәақәа рыла, ҳара 
ҳаруаа рахьынтә иҭахаз ҟалеит, 
ҧхьаҟагьы изымцеит. 

Славик иоуз ахәра ҕәҕәа иах
ҟьаны, уаҳа аибашьра дала
хәхартә еиҧш дзыҟамлеит. Уи 
аиааира амш даҧылеит ахәы
шәтәырҭаҿы. Аибашьра анеилга 
ашьҭахь ишьамхы иаиуз ахәрақәа 
даараӡа ддыргәаҟит. Аха знык
ҩынтә иҟарҵаз аҧҟарақәа ирыб
зоураны ишьапы ахҵәара ақәым
шәакәа еиқәдырхеит.

Славик хәыҷык ишьапы дықә
гылартә дшааҟалаз еиҧш, иаб
џьар аашьҭыхны, Лаҭа ақыҭан 
аҳәаахьчара игылаз ҳаруаа дна
ры вагылеит. Аха ихәрақәа да
ара ддыргәаҟуан. Ихигаз зегьы 
игәабзиара анырра анаҭеит, 
иуашәшәырахеит. Убри иахҟьаны 
аибашьра ашьҭахь иаамҭанымкәа 
идунеи иҧсахит. 

Славик Ҳаџьым иҧҳа – Манана 
лаб дылгәаларшәо иазгәалҭеит 
аибашьра анцоз лара жәохә 
шықәа шылхыҵуаз. Ибзиаӡаны 
илгәалашәоит аибашьра цонаҵы 
лаб уахык, ҩахак рыда рыҩны 
дшымҧхьаз. «Ҽнак ҳаб ҷкәына 
қәыҧшк дицны аҩны даадгыле
ит. Амла иакуан, рхәы ҳархиан 
акрыфара инатәеит. Иара аха
ангьы аибашьра аӡбахә аҳәара 
иҭахӡамызт, иҳәозаргьы џьара 
узырччашаз хҭыск акәын еиҭеи
ҳәоз. Ҳаб дҳамбеижьҭеи дыгә
хьааганы ҳаҟан, акры ахьырфоз 
ҳрыдтәалан ҳаччоҳахәмаруа. 
Убас ҟан ҳаб ицыз аҷкәын иҳа
иҳәаз ахаан исхашҭуам. «Шәа
ра шәаб иҩыза ахаҵа иа
хьа иҧшаара уадаҩуп, ҳарҭ 
ицеибашьуа иҩызцәа аҧсуа 
«Рем бо» ҳәа ауп ишиаҳҳәо. Абри 
шәхашәмыршҭын», – лҳәоит Сла
вик иҧҳа. 

Виачеслав (Славик) Ҳаџьым 
аибашьраҿы иааирҧшыз агәым
шәаразы ианашьоуп «Агәым
шәаразы» амедал. 

Аибашьра аҧсуа жәлар ир
заанагаз агәырҩеи агәаҟреи 
ртәы аҳәара цәгьоуп. Иуада
ҩуп ҳаибашьцәа ирхыргаз. 
Да ра рхаҭақәагьы уанрыҿ
цәа жәо алацәажәара рцәы
хьанҭоуп. Славик иҧсы анҭаз 
акы  рынтә  сҽазысшәахьан 
иҿцәа жәара, аха мап сцәикуан. 
Исгәа лашәоит ҽнак исеиҳәаз. 
«Баб иашьа дбыкәыхшоуп, сара 
ахьӡаҧша азы акәӡам сзеиба
шьуаз, сара сыҧсадгьыли сыуаа
жәлари еиқәсырхон, шәара 
шәеиқәсырхон. Иахьа Аҧсны 
ахы иахьақәиҭу, шәарҭ ахәыҷқәа, 
аҿар шәыҧсы ахьҭоу, шәаҧхьаҟа 
аҧеиҧш бзиа ахьшәымоу еиҳау 
ҳамҭа сара сзы иҟаӡам», – иҳәеит 
уи. 

Шәыҧсы ҭынчзааит Аҧсны 
Аха қәиҭреи Ахьҧшымреи зхы 
рықәызҵаз аҵеицәа!

Шарида ТОРЧУА

СГӘЫ ЗЫЗДУУ СҨЫЗА…
Згәызҽанымыз аҧсуа жәлар, 

бџьарла рҽеибырҭаанӡа, ҳаҕа 
џьа баа дук мбаӡакәа ҳаҳҭны
қалақь Аҟәа даалагылт…

Алиҧси рыбжьара аҧсуа ха цәа 
ршьапы иқәгылт, рҽеи бырҭеит, 
еигәныҩт. Абџьар аанкы лара 
зылшоз зегьы рҽеидыр кылеит. 
Урҭ иарҕьа жәҩаны иаарыд
гылеит аӡҕабцәагьы, агәым
шәа зыз ҭаз – «Камаҷыҷраа» – 
ҳахьӡырҳәагақәа!

Абарҭ амш еиқәаҵәақәа раан, 
Раиса Ҕәынџьиаҧҳа лакҩакрак 
ҟамҵакәа абџьар аанызкылаз 
лашьа Вадим «саргьы уахь
цо сцоит» ҳәа дааивагылт. Аз
нык азы Вадим иаҳәшьа илҳәаз 
дааиҵанарҕәҕәазаргьы, даза
аит. Раҧхьатәи аибашьра амш 
инаркны рҩыџьагьы «Чаика» 
ҳәа изы шьҭаз агәыҧ аҿы иҟан, 
ко мандирсгьы дрыман Џьон Го
гиа. Ашьҭахьы, ари агәыҧ бата
лионхеит, ахьӡгьы «Дамаск» ҳәа 
ирыҧсахит. Иазгәаҭатәуп, абата
лион «Дамаск» Вадим Ҕәынџьиа 
(Раиса лашьа) командирс дшамаз, 
маи 1993 шықәсанӡа, нас диаган 
аштаб аиҳабыс. Уи инаҩс – Зорик 
Ҷҟониа командирс даман.

Раиса Ҕәынџьиаҧҳа аибашьра 
адәаҿы зны медиаҳәшьас дыҟан, 
даҽазных, абџьар аанкыланы, 
хаҵаҵас ҳаҕацәа дрыжәлон. 
Шықә сынаҟьак инахыҳәҳәо ицоз 
аибашьра ахьынӡацоз, Раи
са Мрагыларатәи афронт ацәа
ҳәа ҿы, еиҳа амца ахьакуаз, еиҳа 
иахьшәарҭаз, ҳаҷкәынцәа рыҧсы 
ҭины хаха иахьжәылоз ларгьы 
дрыцын. Уҳәансҳәанла акәымкәа, 
лыблала илбеит аҧсра закәыз, 
заҟаҩгьы лнапала еиқәылкда, 
заҟаҩгьы рыҧсы даҧшәмахада…

Раиса иҧсуаз дрыцыҧсуан, 
ибзахоз дрыцбзахон, иҵәыуоз 
дрыцҵәыуон… Заҟагьы иҵауло
зеи уи аибашьра мыжда лгәы 
ианнаҵаз ахәрақәа. Дызцеиба
шьуаз аҷкәынцәа зегьы лара 
илашьцәан, лашьазаҵә Вадим 
иеиҧшҵәҟьа зегьы дрыхӡы
ӡаауан…

– Раиса, аибашьраантәи иаҳа 
ибгәалашәо, ибхамышҭуа, бхы
бгәы ибзалымхуа хҭыск сзеиҭаҳәа 
–  ҳәа слыҳәеит.

 – Заира, сара сызлахәыз, 
аибашь раантәи ахҭысқәа исгәа
лам шәо хҭыс ыҟаӡам, исгәала
сыршәацыҧхьаӡа гәыхьны ис
хызгоит, убри азы агәаларшәара 
сҭахӡам. Аибашьра – еибашь
роуп, ахы уаҩы деилнахӡом. 
Иувагылоу дзыцәнымхара ахы 
иқәшәан дшьабаны даныҧсуа, 
уара иааигәа уҟаны, уихәарц 
уҭахны, акгьы уанзимыхәо атәы, 
аиҭаҳәара уадаҩуп. Уи иацу ахьаа 
еиҭаҳәашьа амаӡам. Изнырҵәҟьо: 
цәалажьы ла, угәыуҧсы ауп… 
Насгьы, еиҭаҳәашьас иамоузеи 
аиба шьраантәи ахҭысқәа зе

гьы – уи зегьы ацын: ахьаагьы, 
агәаҟрагьы, ахаҵарагьы… Избаз
исаҳаз, сызлахәыз, еилыскааз 
– еиҭаҳәашьа амаӡам. Урҭ зегьы 
сгәы иҭасшьуеит ауп…

Раиса лгәалашәараҿы еиҳа 
иҕәҕәаны аҭыҧ аанызкылаз 
аҵыхәтәантәи  аибашьра амш
қәа роуп. Уи дызлаз абатали
он, 1993 шықәса сентиабр 19 
рзы Адача ахырҕәҕәарҭаҿы 
иҟаз ҳаибашьцәа рыҧсахит. 
Ус ҟан имҩаҧысуаз аибашь
ра уанӡатәиқәа уханаршҭуан: 
Мрагы ларатәи афронт еиднакы
лоз аибашьцәа зегьы рыҽшаны 
ршьапы иқәгылан. Адҵа рыман, 
шьҭахьҟа хьаҵшьа рымамызт. 
Аҕа иакәзар, алаапк зыцҳаз 
диҩызан, урҭ аҵыхәтәантәи 
рымчқәа реизыркәкәара иаҿын. 
Қырҭтәыла анапхгара рҟынтәи 
иақәгәыҕуан ацхыраара…

 Абарҭ, ашьаарҵәыратә амш 
хьанҭақәа рзы ирацәаҩны иҭа
хеит ҳаҧсуа ҷкәынцәа…

 Сентиабр 27 рзы Раиса ахәцәа 
дрыцҵаны Тҟәарчалтәи агоспи
таль ашҟа дышьҭын. Вадим 
иҩызцәеи иареи Гал, Егры аӡиас 
аҳәааҿы Аиааира амш еица
ҧылеит. 

Анцәа иҟынтә, Раиса лашьа
гьы ларгьы аибашьра еибга
ны иалҵит, аха уи дызлаҧшыз 
агәаҟҵәаҟрақәа, ахлымӡаах, 
иахьа уажәраанӡагьы лабҿа бо
ушәа лыбла ихгылоуп. Илывыр
шьааз лҩызцәа ракәзар, лгәаҿы 
урҭ рҭыҧ шҭацәыц инхоит.

Сара избон сызҵаарақәа рҭак 
аҟаҵара шылҭахымыз, аха саргьы 
сылҟәаҵуамызт:

– Иахьа, аҭынч аамҭазы, Аҧсны 
ббарц шҧабҭаху? Иҟоума бгәы 
шьҭызхуа, мамзаргьы бгәы еи
хьызшьуа? 

– Ҳәарада! Сгәы шьҭнахуеит 
Аҧсны ахы иахьақәиҭу, ҳадгьыл 
аҿы аџьынџьуаа ҳахьаҧшәымоу, 
иаҳзеиқәырхар… Аха, иахьа, аид
гылара ҳацәмаҷхеит. Ҳазегьы 
ҳҳәоу акны, хҭак еицҭаҳаршәуа 
изыҟамлеит. Ҳзеидымгылара ҳа
ра аҧсацәа ҳауп изҧырхагоу, 
атәым милаҭ иреиуоу – дара рзы 
зегьакоуп. Ҳара ҳазламаҷу ала, 
иҵегьы хара ҳаҧшуазар акәын… 
Ҳбызшәа акәзар, изҳәоизырҿио, 
иалацәажәо даныҟамла, аублаа 
жәлар реиҧш, атәым милаҭ ҳна
рылаӡ ҳцоит.

– Раиса, сара иахьынӡаздыруа 
ала, 20–25 шықәса инеиҧын
кыланы, рҵаҩыс аус бухьеит, 
арҵаҩратә ҧышәа ибымоу бхы 
ишҧабырхәо? Рҵаҩык иаҳасаб 
ала быхә шҧаршьои? Насгьы аус 
абабуеи?

– Ажәа ахы мҳәакәа аҵыхәа 
узҳәом, сара, сырҵаҩратә ҧы
шәа ашьапы ахьакыз сқыҭа 
гәакьа Кындыҕ ауп, уа аус зуан 
шықәсқәак... Иахьа аус зуеит Ба
грат Шьынқәба ихьӡ зху Аҟәатәи 

аҧсуа школ №1 аиҵбыратәи 
аклассқәа рҟны. «Арҵаҩы 1тәи 
акатегориа» ҳәа сыҧхьаӡоуп. 
Иҵабыргны, ахәыҷқәа раҟара 
бзиа избо, схысгәы схазыршҭуа 
ҽа ҧсҭазаарак сымаӡам. Зе
гьы сара сзы аӡә роуп, аӡәгьы 
днаскьазгом, аӡәгьы дааскьаз
гом, еиҧшны сырзыҟоуп. Исыл
шо азы схы сеигӡаны иҟамлац. 
Ҳабжьара иҟоуп инагӡаны аи
либакаара.  Амала, ахәыҷқәа 
зегьы хаҿсахьала ишеиҧшым 
еиҧш, ҟазшьалагьы еиҧшым… 
Егьа иуадаҩзаргьы, зе
гьы рҟазшьа сҽақәсыршәоит. 
Аҧс шәа иҧсыҽны издыруа 
иахьы нӡасылшо срыцхраауеит, 
аха аҭаацәагьы ирылшо ҟар
ҵозароуп... Иахьа рхәыҷқәа иры
г дырхо, уаҵәы ипроблема дуны 
ирзыҟалоит…

– Иббарц шҧабҭаху уаҵәы 
еиҵагыло аҿар?

– Уаҵәы ҳәа имхәыцуа ауаҩы – 
дшәарҭоуп, узиқәгәыҕӡом. Амал 
иагьа умазаргьы – уарҧшӡаӡом, 
уҧсадгьыли убызшәеи рла
хьын ҵа уаназымхәыц… Ииашо
уп, малдагьы ауаҩы дхьыс
ҳахоит, уи иамчу рацәоуп, аха 
ауаҩра, аламыс, иааидкыланы 
Аҧсуара ҳаназымхәыц, ҳана
хамҵгыла, уи анаҳцәыӡ – ҳаҧ
садгьылгьы ҳцәыӡуеит. Иахьа 
аҭынч ҧсҭазаара ҳамоуп ҳәа 
ҳгәы каршәны ҳаҟамзароуп, 
шәблакы ҳҭахуп. Ҳаҕацәагьы 
ры лаҧш ҳахдыршәом, ргәы
рыҧ сы зегьы ара ишыҟац иҟо
уп… Иааҟәымҵӡакәа ҳақә ма
қарра иаҿуп… Еиҵагыло аҿар 
ирылааӡатәуп агәбылра, агәым
шәара, ауаҩра, аҧсадгьыл абзиа
бара. Ҳашьцәа ршьала иаҳзааргаз 
Аиааира, Ахақәиҭра нагӡара аи
урц  азы, иаҭахуп ахамеигӡара, 
агәцаракра… Даара ирацәоуп 
угәы узырхьуа иахьа, аха рҽеишьа 
змам ус ыҟаӡам. Уаҵәы еиҵагыло 
ҳҿар ҧеиҧш бзиа роурц азы, 
иаҭахуп зегьы аӡәык иеиҧш аид
гылара. Аидгылараҿы ауп амчгьы 
ахьыҟоу. Аибашьраан, аиааира 
ҳзыргазгьы ҳаидгылара ауп!..

Сара избон Раиса санлацәажәоз, 
заҟа ацәажәара лцәыуадаҩыз, 
заҟа ирацәаз инагӡаны илзым
ҳәоз. «Аиаша уҳәап уеилыз
каауа дыҟазар, аха иамчузеи 
уи иахьа?!» – ирхызбаалон уи 
лыблақәа, лҿы илзамырҳәоз.

Абас, аҧсуа ҭыҧҳа, Аҧсны 
Афырхаҵа Раиса Иваниҧҳа 
Ҕәынџьиа леиҧш ихәыцуа ауаа 
ҳаманаҵы, ҳара – Аҧсуа жәлар 
– ҳаҟоуп, аринахысгьы ҳҟалоит. 
Сара уи агәра згоит.

                      Заира ҬХАИҴЫКӘ

Пицунда имҩаԥысит амузыкатә фестиваль

Тунеи ибеит даҽа дунеик
Ииуль 31 инаркны ав

густ 4 азынӡа Пи цун
датәи ауахәама ако нцерттә 
зал аҟны имҩа ԥысуан I 
Пицундатәи Жәлар бжьа ра
тәи амузыкатә фестиваль. 
Уи сахьаркыратә напх га
ҩыс даман П.И. Чаиков
ски ихьӡ зху Моск ватәи 
аҳәынҭқарратә консер
ва ториа астудент Ба рас 
Кәыџба. 

Туна Тунеи – Ҭырқә тәы
лантәи музыкант қәыԥ  шуп, 
Пи цундатәи Жәлар бжьаратәи 
аму зыкатә фес тиваль далахәын, 
аха иара Аԥсны дад ҳәалоуп 
шьа ладала. Иан ду даԥ сыуоуп. 
Уи лабдуцәа амҳа џьырра аан 
рыԥ садгьыл аанырмыжьыр ада 
ԥсыхәа рмоуит.

Асоциалтә информациа Амаҵзу
ра «Apsny» Туна иахь аҳәара 
ҟанаҵеит амузыка иԥсҭазаара 
ади ҳәаларц аниӡбаз, афестиваль 
аӡбахә шиаҳаз, иара убас игәа
анагарақәа, игәахәарақәа ртәы 
далацәажәарц.

«Сара сиит амузыкантцәа ахьы
ҟамыз аҭаацәараҿы. Аха ҳаҩны 
иҩнагылан апианино – сан 
лхәыҷра аамҭақәа инадыркны. 
Абас,  уи аинструмент саҿцаауа 
сала геит.

Сара сҩыза, сгәакьа Барас 

Кәыџба иҽсымеидеит, абри апро
ект бзиа аӡбахә сзеиҭеиҳәеит. Да
араӡа сеигәырӷьоит Аԥсны збартә 
еиԥш алшара ахьсоуз. Издырит 
амузыкантцәа бзиақәа. Ҳаҭыр 
дуны исыԥхьаӡоит сценак аҟны 
урҭ рыцықәгылара.

Абас еиԥш иҟоу апроектқәеи 
афестивальқәеи – амузыкантцәа 
қәыԥшцәа рышьҭыҵраҿы даараӡа 
лшара бзиоуп. Урҭ иалдыршоит 
асцена ҿыцқәа рҟны ақәгылара 
мацара акәымкәа, урҭ рышьҭахь 
аҭыԥ ԥшӡарақәагьы рҭаара», – 
иҳәеит амузыкант қәыԥш.

Ҳазну ашықәс азы еизгоу амал
қәа зегьы дәықәҵахоит агәы
ҳа лалрахь. Амалқәа реиҳарак 
рхы иадырхәоит Пицундатәи 
ауахәама Аҳәынҭқарратә кон
церттә зал азы ароиаль ҿыц 
аахәаразы.

Абиҧарала еимырдо
Аҧ с у а а  ж ә ы т ә  н а т ә 

аахыс иааҳго атради
циа иақә нагоу, иаҳтәыҵәҟьоу 
аҧ   суа цәа зхоу ируакуп 
аҽыб  ҕаҟазаратә еин  даҭ
ла ра    қәа. Аҧсуа милаҭ ҳзы 
ҳа ҭыр ду амоуп аҽыҩ бзиа
қәа рныҟәгара. Ҳми лаҭтә 
хәмар рақәа рахь иаҵа на  ку
еит: аҵәеигәыдҵара, ҧсу
аҵас аҳәаҟьара, ашьқь разра, 
аиҧ хныҩлара уҳәа убас 
егьырҭ гьы .  

Иахьатәи аамҭазы Аҧсны 
аҽыбҕаҟазара абзиабаҩцәа 
даара ирацәоуп. Урҭ иреиу
оуп еиҳа еицырдыруа: Оҭар 
Ҷанба, Аслан Ҧлиа, Славик 
Ҭраҧшь, Ҭарба Авксенти, Лак
рба Алықьса убас аӡәырҩы.

Араҟа сизааҭгыларц сҭахуп 
Аҧсны ахаҭарнак Урыс
тәы ла инхо, акыраамҭа инеи
ҧ ы н к ы л а н ы  а ҽ ы р ҧ а р а 
ас порт хкы знапы алаку,  Асо
вет Еидгыла ачемпион ҳәа ахьӡ 
иаҧ сахахьоу  Харлам  Харитон 
– иҧа Симониа. Иара убас Асовет 
Еидгыла ҳәа ахьӡ даҧсахахьеит, 
ирацәаны аҳам ҭақәагьы лана
шьоуп Харлам иҧ шә  маҧҳәыс 
Наталиа Симониа гьы. Арҭ 
рыҩџьагь рус даара бзиа ирбоит, 
рҳәатәы еиқәшәаны коман дак 
аҿы аус еицыруеит. «Аҽыбҕаҟаза  
иоуп аҽыбҕаҟаза ибзиаӡаны дыз
зеилкаауа» –рҳәо ит жәаҧҟаны. 
Избанзар аҽы аныҟәгара ус 
баша имари ам, аџьабаа рацәоуп 
алҵшәа аана рҧшразы.

Лани лаби рышьҭа данылеит 
рыҧҳа Христина Симониа. Иа
хьа  ҭаацәарак аҿы иҟоуп хҩык 
аҽыбҕаҟазацәа. Ари гәахәара 
дууп. Аицлабрақәа рҿы алҵшәа 

б з и а қ ә а  а а д ы р ҧ ш у е и т. 
Урҭ ируакуп уажәааигәа Мо

сква имҩаҧысуаз аҽырҧаратә 
еицлабра. Аицлабра цон хымш, 
рҽаладырхәит 6ҳәынҭқаррак 
рха  ҭарнакцәа. Урҭ рахьынтә лхы 
бзиаӡаны иалырҧшит, аҧышәа 
ду змоу аҽыбҕаҟаза Наталиа 
Симониа,  лкоманда иахьӡын  «Аб
хазия Тим». Наталиа иланашьо
уп араӡны ҳамҭа. Алҵшәа бзиа 
аалырҧшит, қәҿиарала дагьы
қәгылеит Христина Симониагьы. 

Ҳара ҳзыҳәан уи акыр аҵа
накуеит, ҳхаҭарнакцәа аҳәа
анырцә ишынхогьы, уаҟа аиппод
ром қәа рҿы аҧсуа бираҟ 
ашьҭыхра ахьрылшо. Атәыла 
ахьӡ аҭыгара иазааҧсо наӡаӡа уи 
иагым кәа Анцәа иҟаиҵааит!                                                                                            

Орнелла ҦЛИАҦҲА,
ААУ афилологиатә факультет
              ажурналистика аҟәша
         аҩбатәи акурс астудент 


